
shrImatsunItibhAgavatam

ಶ್ರೀಮತ್ಸುನೀತಿಭಾಗವತಂ

ಶ್ರೀಕೃಷ್ಣಾಯ ನಮಃ .
ಪ್ರಥಮಃ ಸ್ಕಂಧಃ .
ಲಕ್ಷ್ಮೀಸದ್ದಯಿತೇ ಪಯೋಭೃದಸಿತೇ ಸಂದತ್ತಸದ್ವಾಂಛಿತೇ
ದೋಷೌಘೈ ರಹಿತೇ ಗುಣೈರ್ವಿಲಸಿತೇ ಮುಖ್ಯಾನಿಲಾಂತರ್ಗತೇ .

ಸರ್ವೈರಪ್ಯಜಿತೇ ಸದವ್ಯವಹಿತೇ ನಾರಾಯಣಾಖ್ಯಾನ್ವಿತೇ
ಬ್ರಹ್ಮಾದ್ಯೈರ್ವಿನುತೇ ದೃಢಂ ಮಮ ಹಿತೇ ಕೃಷ್ಣೇ ಮನೋಽಸ್ತ್ವಚ್ಯುತೇ .. 1..

ನಿಪೀಯಯದ್ಭಾಗವತಾಮೃತಂ ಸಜ್ಜನೋಽಗ್ರ್ಯಸಂಸಾರಭಯಂ ಜಹಾತಿ .

ಬ್ರಹ್ಮಾದಿವಂದ್ಯಂ ಪ್ರಣಮಾಮಿ ವೇದವ್ಯಾಸಂ ಹರಿಂ ಮಧ್ವಹೃದಬ್ಜವಾಸಂ .. 2..

ಸುದುರ್ಗಮೈರ್ದುಷ್ಟವಚಸ್ತಮಿಶ್ರೈರ್ನಿಗೂಹಿತೋ ಭಾಗವತಾರ್ಥ ಉಚ್ಚೈಃ .
ಪ್ರಕಾಶಿತೋ ಯೇನ ಸದುಕ್ತಿಭಾಭಿಃ ಸ ಮಧ್ವಭಾನುರ್ಹರತಾತ್ತಮೋ ಮೇ .. 3..

ಪ್ರಬೋಧಯದ್ವಾಲಮಮಿ ಸುಮಧ್ವಶಾಸ್ತ್ರಂ ಬುಧೇಂದ್ರೈರಪಿ ದುರ್ವಿಬೋಧಂ .

ಯೇನಾಂಜಸಾ ಸಂವಿವೃತಂ ನಿಷೇವೇ ಜಯಪ್ರದಂ ತಂ ಜಯತೀರ್ಥರಾಜಂ .. 4..

ಆನಂದತೀರ್ಥೋಕ್ತಿಮಹಾನಖಾಗ್ರೈರ್ವಿದಾರ್ಯ ದುರ್ವಾದಿಜನಾನ್ ಧರಣ್ಯಾಂ .

ಜಹಾರ ಸನ್ಮಾರ್ಗಗತಾಂತರಾಯಾನ್ಸ ವ್ಯಾಸರಾಟ್ ಸಿಂಹವರೋಽವತಾನ್ಮಾಂ .. 5..

ರಮ್ಯಾ ಯದೀಯಾ ಬಹವೋ ನಿಬಂಧಾ ಅದ್ಯಾಪಿ ಲೋಕಸ್ಯ ಹರಂತಿ ಹೃತ್ಸ್ಥಂ .

ತಮೋ ವಿತನ್ವಂತಿ ಚ ಮಂಗಲಂ ಮಾಂ ಸ ಪಾತು ಜೀವೋತ್ತಮತೀರ್ಥವರ್ಯಃ ..
6..

ಗೋಕರ್ಣಸತ್ಕ್ಷೇತ್ರವರೇಽನವದ್ಯಃ ಶ್ರೀವಿಠ್ಠಲಂ ಕೋಂಕಣವಿಪ್ರವಂದ್ಯಃ .
ಅಪೂಜಯದ್ಯೋ ರಘುಚಂದ್ರತೀರ್ಥಃ ಸಂಜುಷ್ಟಗಂಗಾದಿಸಮಸ್ತತೀರ್ಥಃ .. 7..
ಯತೀಶ್ವರಾದ್ಯೋಽಖಿಲಲೋಕಹೃದ್ಯೋ ವಿರಕ್ತಿಭೂಪಃ ಪರಿಭೂತದೋಷಃ .
ಶಾಸ್ತ್ರಾಬ್ಧಿಚಂದ್ರೋ ಹರಿಭಕ್ತಿಸಾಂದ್ರೋ ಭವೇತ್ಪ್ರಸನ್ನಃ ಪರಮೋ ಗುರುರ್ನಃ .. 8..

ಲಕ್ಷ್ಮೀಶಭಕ್ತೋ ಬಹುಧರ್ಮಸಕ್ತೋ ವಿವೃದ್ಧಸಂಪತ್ಪರಿನಾಶಿತಾಪತ್ .

ಸದಾತಿದಾಂತಃ ಪ್ರಗುಣಃ ಪ್ರಶಾಂತಃ ಸ ತಿಮ್ಮಪಾಖ್ಯಃ ಕೃತಸಾಧುಸಖ್ಯಃ .. 9..
ದ್ವಿಜೋಽಚ್ಯುತಾರಾಧನತಃ ಸುಪುತ್ರಂ ಲೇಭೇ ಗುಣಾಢ್ಯಂ ಭುವಿ ಸರ್ವಮಿತ್ರಂ .

ಮಹಾಬುಧಂ ಸಾಗರವೇಂಕಟೇಶಂ ಸಚ್ಛಾಸ್ತ್ರವಿಜ್ಞಂ ತಪನಪ್ರಕಾಶಂ .. 10..

ಬ್ರಾಹ್ಮಣ್ಯಮಾಸ್ಥಾಪ್ಯ ಬುಧಾಃ ಸಮಸ್ತಾ ಯೇನೈವ ದುಸ್ತರ್ಕಭೃತೋ ನಿರಸ್ತಾಃ .
ಆನಂದಿತಃ ಕೋಂಕಣವಿಪ್ರಸಾರ್ಥಃ ಪ್ರಮೋದಿತಃ ಶ್ರೀರಘುನಾಥತೀರ್ಥಃ .. 11..
ಸದ್ಬ್ರಹ್ಮಸೂತ್ರೋತ್ತಮಭಾಷ್ಯಟೀಕಾಟೀಕಾ ಕೃತಾ ತತ್ತ್ವಸುಕೌಸ್ತುಭಾಖ್ಯಾ .
ಧರ್ಮಾಮಹಾಭಾಗವತಾ ಜನೇಷು ಸಂಸ್ಥಾಪಿತಾಯೇನ ಚ ಭೂರ್ಯುಪಾಯೈಃ ..
12..

ಪ್ರದರ್ಶಿತೋ ಯೇನ ಚ ಸಾಧುಮಾರ್ಗಸ್ತಿರಸ್ಕೃತೋಽಭೂದ್ಭುವಿ ದುಷ್ಟವರ್ಗಃ .
ದತ್ತಾ ದ್ವಿಜೇಭ್ಯಃ ಸಕಲಾಶ್ಚ ವಿದ್ಯಾ ವಿಸ್ತಾರಿತಾ ಕೀರ್ತಿರಥಾನವದ್ಯಾ .. 13..
ಯೇನೋಪದಿಷ್ಟಂ ಶುಭಮುತ್ತಮೇಭ್ಯಃ ಶ್ರೀಮಧ್ವಶಾಸ್ತ್ರಂ ಬಹುಶೋ ಜನೇಭ್ಯಃ .
ವ್ಯರ್ಥಂ ಕೃತಂ ಚೈಕಮಪಿ ಸ್ಮ ನಾಹಃ ಪ್ರಸಾದಿತಃ ಶ್ರೀರಮಣೋ ನೃಸಿಂಹಃ .. 14..
ತಸ್ಯ ಪ್ರಿಯಾಯಾಮಥ ಶಾಂತವಾಯ್ಯಾಂ ಕೋನೇರಿರಾಮೌ ತನಯೌ ಪ್ರಜಾತೌ .

ಬಭೂವತೂ ರಾಘವಲಕ್ಷ್ಮಣೌ ಸನ್ಮಹಾನುರಾಗಾವಿವ ಬುದ್ಧಿಮಂತೌ .. 15..

ತಂ ಸದ್ಗುಣಂ ಸಾಗರವೇಂಕಟೇಶಂ ವಿಪಶ್ಚಿದಾಶ್ಚರ್ಯವರಂ ಪ್ರಣಮ್ಯ .
ಜ್ಯೇಷ್ಠಂ ಚ ಕೋನೇರಿಬುಧಪ್ರಬರ್ಹಂ ಸದ್ವೈಷ್ಣವಾಗ್ರ್ಯಾನಖಿಲಾಂಸ್ತಥೈವ .. 16..

ಶ್ರೀಕೃಷ್ಣಭಕ್ತಾನುಚರಃ ಸಲಕ್ಷ್ಮೀನಾರಾಯಣಪ್ರೇರಣಯೈವ ರಾಮಃ .
ಮುದೇ ಮುಕುಂದಸ್ಯ ಚ ವೈಷ್ಣವಾನಾಂ ಸುನೀತಿಸದ್ಭಾಗವತಂ ಕರೋತಿ .. 17..

ದಯಾಲವಃ ಸಾಧುಜನಾ ಗುಣಜ್ಞಾ ವಿಮತ್ಸರಾಃ ಸದ್ಗುಣಶಾಲಿನಶ್ಚ .
ತುಷ್ಯಂತು ಮೇ ವೀಕ್ಷ್ಯ ಕೃತಿಂ ಸಮಸ್ತಾಃ ಅಹಂಯಥಾ ಸ್ಯಾಂ ನಿತರಾಂ ಕೃತಾರ್ಥಃ ..
18..

ಅಜ್ಞಸ್ಯ ಬಾಲಸ್ಯ ಕೃಪಾಸ್ಪದಸ್ಯ ಪ್ರವರ್ತಮಾನಸ್ಯ ಸುದುಷ್ಕರೇಽರ್ಥೇ .

ಸಂಗೃಹ್ಣತಃ ಸ್ವಲ್ಪಪದೈಃ ಪ್ರಭೂತಮರ್ಥಂ ಚ ಸಂಕೋಚನಿಷಕ್ತಬುದ್ಧೇಃ .. 19..
ನಮ್ರತ್ವಭಾಜೋ ಮಮ ಸರ್ವಸಂತೋ ವಾತ್ಸಲ್ಯವಂತೋಽನ್ಯಗುಣೇಷು ತುಷ್ಟಾಃ .
ನ್ಯೂನಾಧಿಕಂ ಕಾವ್ಯಕೃತಿಶ್ರಮಜ್ಞಾಃ ಕಿಮಪ್ಯುದಾರಾ ಸ್ಖಲನಂ ಸಹಧ್ವಂ .. 20..

ಸೂತೋಕ್ತಂ ಕಿಲ ನಾರದಸ್ತುತಮಭೂದ್ಯತ್ಸತ್ಪದಂ ಯಃ ಸ್ವಯಂ
ವ್ಯಾಸಃ ಫಲ್ಗುನಭೀಷ್ಮಯೋಃ ಪ್ರಿಯತಮೋ ಭಕ್ತೇಷ್ಟಕೃದ್ಧರ್ಮಜಃ .
ಪ್ರೋಚೇ ಯದ್ಗತಿಮರ್ಜುನೋ ವಿಹರತಃ ಖಿನ್ನಶ್ಚ ಪಾರ್ಥಾ ಯಯುಃ
ಶಪ್ತೋಽಯಂ ಕಲಿಜಿತ್ಪರೀಕ್ಷಿದಭಜತ್ಕೃಷ್ಣಃ ಸ ನೋ ರಕ್ಷತಾತ್ .. 21..

ವರ್ಣಿತಂ ಪ್ರಥಮೇ ಸ್ಕಂಧೇ ಭಗವದ್ಭಕ್ತಸದ್ಯಶಃ .
ಗೀಯತೇ ನೀತಿರೂಪೇಣ ವಿಷ್ಣುವೈಷ್ಣವತುಷ್ಟಯೇ .. 22..

ಗ್ರಾಹ್ಯಾ ವಿದ್ಯೋತ್ತಮಾ ಹೀನಜನ್ಮನೋಽಪಿ ವಿಮತ್ಸರೈಃ .
ಶ್ರೀಮದ್ಭಾಗವತಂ ಸೂತಾಚ್ಛುಶ್ರುವುಃ ಶೌನಕಾದಯಃ .. 23..
ಅದರ್ಶ್ಯಮಪಿ ಸಂದರ್ಶ್ಯಂ ತತ್ರೈವೇಚ್ಛಾವಿವೃದ್ಧಯೇ .

ಶೂದ್ರಾತ್ಮನೇ ಹರೀ ರೂಪಂ ನಾರದಾಯ ನ್ಯದರ್ಶಯತ್ .. 24..

ಮನಸ್ತುಷ್ಟಿಕರಂ ಕಾರ್ಯಶೇಷಂ ಧೀಮಾನ್ನ ಶೇಷಯೇತ್ .

ಚಕ್ರೇ ಭಾಗವತಂ ವ್ಯಾಸೋ ನಾರದೋಕ್ತೋಽಖಿಲಾರ್ಥಕೃತ್ .. 25..

ಕೃತಂ ಪರೇಣಯತ್ಕರ್ಮ ಕಾರ್ಯಾ ತದುಚಿತಾ ಕ್ರಿಯಾ .

ಬ್ರಹ್ಮಾಸ್ತ್ರೇ ದ್ರೌಣಿನೋತ್ಸೃಷ್ಟೇ ತನ್ಮುಮೋಚ ಧನಂಜಯಃ .. 26..
ದ್ವಿಜಸ್ಯಾಕಾರ್ಮಣಃ ಕಾರ್ಯೋ ನಿಗ್ರಹೋ ಹನನಂ ವಿನಾ .

ಮಣಿಂ ಕೃಷ್ಣೋದಿತೋ ದ್ರೌಣೇರ್ಹೃತವಾನ್ನ ಶಿರೋಽರ್ಜುನಃ .. 27..
ನ ಭವೇನ್ಮಹತೋಽಪ್ಯುಕ್ತೌ ವಿಶ್ರಂಭಃ ಪಕ್ಷಪಾತಿನಃ .
ಪ್ರಬೋಧಿತೋಽಪಿ ಕೃಷ್ಣಾದ್ಯೈರ್ಭೀಷ್ಮಂ ಪಪ್ರಚ್ಛ ಧರ್ಮರಾಟ್ .. 28..

ವಾಂಛಿತಾದಧಿಕಂ ಪುಣ್ಯಕೃತೋಽಭೀಷ್ಟಂ ಪ್ರಸಿಧ್ಯತಿ .

ಭೀಷ್ಮಸ್ಯಾಸೀತ್ಪುರಃ ಕೃಷ್ಣೋ ಮುಮೂರ್ಷೋರುತ್ತರಾಯಣೇ .. 29..

ಖೇದೇ ಪ್ರಾಪ್ತೇಽಪಿ ನೋಮೋಚ್ಯಮಶ್ರು ಕರ್ಮಣಿಮಂಗಲೇ .

ಕೃಷ್ಣೇ ನಿರ್ಯಾತಿ ನೇತ್ರಾಂಬು ನ್ಯರುಂಧನ್ ಪಾಂಡವಸ್ತ್ರಿಯಃ .. 30..
ಜ್ಯೇಷ್ಠಮಧ್ಯಮನೀಚಾಶ್ಚ ಮಾನನೀಯಾಯಥೋಚಿತಂ .

ಸ್ತ್ರಿಯಃ ಪ್ರಜಾಶ್ಚ ಪಿತ್ರಾದೀನ್ಭಗವಾನ್ಸಮಮಾನಯತ್ .. 31..

ಸ್ಥಿತಿಜ್ಞಃ ಸ್ವೋಚಿತಂ ಕುರ್ಯಾತ್ಸ್ವಬುದ್ಧ್ಯಾ ವಾನ್ಯಚೋದಿತಃ .
ಧೃತರಾಷ್ಟ್ರಃ ಸಭಾರ್ಯೋಽಗಾದ್ವನಂ ವಿದುರಬೋಧಿತಃ .. 32..
ಕ್ಲೇಶೋ ನ ಕಾರ್ಯಃ ಶ್ರೀವಿಷ್ಣುವಶತ್ವಾತ್ಸಂಪದಾಪದೋಃ .
ಪಿತ್ರಾದಿಶೋಕಂ ತತ್ಯಾಜ ಧರ್ಮಜೋ ನಾರದೋದಿತಃ .. 33..
ನಿಮಿತ್ತೈರೇವ ಧೀಮದ್ಭಿರ್ಭವಿಷ್ಯದವಗಮ್ಯತೇ .

ದೃಷ್ಟೋತ್ಪಾತೋಽವದದ್ಭೀಮಂ ಧರ್ಮರಾಡ್ಭಗವದ್ಗತಿಂ .. 34..

ವ್ಯರ್ಥೇಶಬಲಹೀನಸ್ಯ ಬಹುಸಾಧನತಾ ಮತಾ .

ಗಾಂಡೀವಾದ್ಯರ್ಜುನಸ್ಯಾಸೀತ್ಕೃಷ್ಣಸ್ತ್ರೀರಕ್ಷಣೇ ವೃಥಾ .. 35..

ಯಸ್ಮಿನ್ ದೇಶೇ ನ ಸುಹೃದೋ ನ ಮಿತ್ರಂ ತತ್ರ ನೋ ವಸೇತ್ .

ಶ್ರುತ್ವಾರ್ಜುನೋಕ್ತಾಂ ಕೃಷ್ಣಸ್ವಧಾಮಾಪ್ತಿಂ ಪಾಂಡವಾಯಯುಃ .. 36..
ದುಷ್ಟ ಉತ್ತಮವೇಷೋಽಪಿ ಸತಾಮಾತನುತೇ ವ್ಯಥಾಂ .

ಪೀಡಯಾಮಾಸ ಗೋಯುಗ್ಮಂ ಕಲಿರ್ನೃಪತಿಲಾಂಛನಃ .. 37..
ರಕ್ಷ್ಯಃ ಪೂರ್ವಮನಮ್ರೋಽಪಿ ಖಲೋಽಪಿ ಪತಿತಃ ಪದೋಃ .
ಕಲಯೇಽದಾದ್ವಧೋದ್ಯುಕ್ತಃ ಪರೀಕ್ಷಿತ್ಸ್ಥಾನಪಂಚಕಂ .. 38..

ಶ್ರಾಂತೋಽತಿಕ್ಷುಧಿತೋ ವೇತ್ತಿ ಸ್ವಯೋಗ್ಯಂ ನ ವಿವೇಕ್ಯಪಿ .

ಮುನೇರಂಸೇ ಮೃತಂ ಸರ್ಪಂ ಪರೀಕ್ಷಿನ್ನಿದಧೇ ರುಷಾ .. 39..

ತ್ಯಜ ಗರ್ವಂ ಜಯ ಕ್ರೋಧಂ ಹಿತಂ ಬ್ರೂಹಿ ಭಜ ಕ್ಷಮಾಂ .

ದತ್ತಶಾಪಂ ಸುತಂ ರಾಜ್ಞೇ ಪ್ರಣಿನಿಂದ ಮುನಿಃ ಕ್ಷಮೀ .. 40..

ಸ್ಯಾದತ್ಯಾರಾಧನಾತ್ಪ್ರಾಪ್ಯಂ ಪ್ರಾರ್ಥಿತಾದಧಿಕಂ ಪ್ರಿಯಂ .

ದಯಿತಾರ್ಥೀ ತಪಃಪ್ರೀತಾತ್ಪ್ರಾಪೇಷ್ಟಂ ಕರ್ದಮೋ ಹರೇಃ .. 25..
ಪ್ರೀಣಯೇತ್ಸ್ವಾಂತಿಕಂ ಪ್ರಾಪ್ತಂ ಪೂಜಯಾ ವಚನೈರಪಿ .

ಮನೋಃ ಸ್ವಾಯಂಭುವಸ್ಯೈವಂ ಕರ್ದಮಃ ಪ್ರೀತಿಮಾವಹತ್ .. 26..

ಪ್ರಾರ್ಥಿತಃ ಸನ್ನವಾಪ್ನೋತಿ ಸ್ವಾಭೀಷ್ಟಂ ಸುಕೃತೀ ನರಃ .
ದೇವಹೂತಿಂ ಮುನಿರ್ಲೇಭೇ ಕರ್ದಮೋ ಮನುನಾರ್ಥಿತಃ .. 27..
ಸ್ಯಾನ್ನೋಪಸ್ಕರಣತ್ಯಕ್ತಮಿಷ್ಟಮಪ್ಯತಿಹರ್ಷದಂ .

ದೇವಹೂತಿರ್ಧವೇ ತುಷ್ಟ ಐಚ್ಛದ್ರತಿಗೃಹದಿಕಂ .. 28..

ಸಿದ್ಧಿರ್ಮನೋರಥಾದೇವ ಕ್ಷಣೇನ ಸ್ಯಾನ್ಮಹೀಯಸಾಂ .

ಕರ್ದಮೋ ನವರೂಪಃ ಸನ್ ವಿಮಾನೇಽರಮತ ಸ್ತ್ರಿಯಾ .. 29..

ನಿಜೇಪ್ಸಿತಂ ನಿರುಧ್ಯಾಪಿ ಕುರ್ಯಾತ್ಸ್ವಜನವಾಂಛಿತಂ .

ಭಾರ್ಯಾರ್ಥಿತಃ ಸುತೇ ಜಾತೇ ತನಯಾಃ ಕರ್ದಮೋ ದದೌ .. 30..

ಅವಾಪ್ಯ ಬೃಹತೋಽನುಜ್ಞಾಂ ಕೃತಂ ಕಾರ್ಯಂ ಶುಭಪ್ರದಂ .

ಸದ್ಗತಿಂ ಕಪಿಲಾಜ್ಞಪ್ತಃ ಪರಿವ್ರಾಟ್ ಪ್ರಾಪ ಕರ್ದಮಃ .. 31..
ಸಮಸ್ತೈಃ ಪ್ರಭುಣಾ ಹೀನೈಃ ಕಾರ್ಯಂ ಕರ್ತುಂ ನ ಶಕ್ಯತೇ .

ನೋದತಿಷ್ಠದ್ವಿರಾಡ್ವಹ್ನಿಪೂರ್ವೇಷ್ವನುಗತೇಷ್ವಪಿ .. 32..

ಸನ್ಮಾರ್ಗ ಏವ ಲೋಕಾನಾಮಚ್ಛಿನ್ನಸುಖಸಾಧನಂ .

ಕಪಿಲೋದಿತಮಾರ್ಗೇಣ ಹರಿಂ ಪ್ರಾಪ ಮನೋಃ ಸುತಾ .. 33..

ಲಕ್ಷ್ಮೀಶೋರುಮತೇರ್ಲಸದ್ಗುಣತತೇ ಸನ್ಮಧ್ವಪೂಜಾರತೇಃ
ಶ್ರೀಮತ್ಸಾಗರವೇಂಕಟೇಶವಿಬುಧಾದ್ಯಂ ಶಾಂತಬಾಯೀ ಸುತಂ .

ರಾಮಂ ಪ್ರಾಪ ಸುನೀತಿಭಾಗವತ ಉತ್ಕೃಷ್ಟೇಽತ್ರ ತನ್ನಿರ್ಮಿತೇ
ಸಚ್ಛ್ಲೋಕೈರ್ದಶಭಿರ್ಲಸಸ್ತ್ರಿಗುಣಿತಂ ಸ್ಕಂಧಸ್ತೃತೀಯೋಽಗಮತ್ .. 34..

ಇತಿ ಸುನೀತಿಭಾಗವತೇ ತೃತೀಯಸ್ಕಂಧಃ ಸಮಾಪ್ತಃ ..

ಚತುರ್ಥಃ ಸ್ಕಂಧಃ .
ಅತ್ರೇರ್ದಕ್ಷಸುಯಜ್ಞನಾಶನಕೃತೋ ರುದ್ರಸ್ಯ ಸರ್ವಾರ್ಚಿತ-
ಶ್ಚಕ್ರೇ ಯಶ್ಚ ಮುದಂ ಧ್ರುವಾಯ ಪರಮಂ ಪ್ರೀತಃ ಪದಂಯೋ ದದೌ .

ಅಂಗಸ್ಯಾಪಿ ಪೃಥೋರಭೀಷ್ಟಮಕರೋದ್ಯೋಽಭೂತ್ಪ್ರಚೇತಾಃ ಪ್ರಿಯೋ
ಮುಕ್ತೋ ಯತ್ಕೃಪಯಾ ಪುರಂಜನನೃಪಃ ಕೃಷ್ಣಃ ಸ ನೋ ರಕ್ಷತಾತ್ .. 1..

ಶ್ರೀವಿಷ್ಣುಂ ನಮತೇ ಪ್ರಿಯಂ ವಿದಧತೇ ಗ್ರಂಥಾನ್ ಬಹೂನ್ ಕುರ್ವತೇ
ಮಧ್ವೋಕ್ತಿಂ ಸ್ತುವತೇ ಖಲಾನ್ನಮಯತೇ ಧೈರ್ಯಂ ಮಹಾಭೂಭೃತೇ .

ಸಂಭಗ್ನದ್ವಿಷತೇ ಸತೇ ಭಗವತೇ ಸಾಧೂನ್ ಜನಾನ್ ರಕ್ಷತೇ
ನಿತ್ಯಂ ಶ್ರೀಜಯತೀರ್ಥರಾಣ್ಮುನಿಯತೇ ತುಭ್ಯಂ ನಮೋ ಧೀಮತೇ .. 2..

ಚತುರ್ಥೇ ವರ್ಣಿತಂ ಸ್ಕಂಧೇ ಭಗವದ್ಭಕ್ತಸದ್ಯಶಃ .
ಗೀಯತೇ ನೀತಿರೂಪೇಣ ವಿಷ್ಣುವೈಷ್ಣವತುಷ್ಟಯೇ .. 3..

ಮಹೋದ್ಯೋಗೇನ ಸಿಧ್ಯಂತಿ ಕಾರ್ಯಾಣ್ಯತಿಮಹಾಂತ್ಯಪಿ .

ಚಂದ್ರಂ ದುರ್ವಾಸಸಂ ದತ್ತಂ ಲೇಭೇಽತ್ರಿಸ್ತಪಸಾ ಸುತಾನ್ .. 4..

ಅವಮಾನಂ ಕರೋತ್ಯೇವ ಸ್ವಾವಮೋಽಪ್ಯವಮಾನಿತಃ .
ದಕ್ಷೋ ರುರೋಧ ರುದ್ರಸ್ಯ ಯಜ್ಞಭಾಗಮನುತ್ಥಿತೇಃ .. 5..
ಏಕದಾ ನಾರಭೇತೈವ ವಿದ್ವೇಷಂ ಬಹುಭಿಃ ಸಹ .

ನಂದಿಶಪ್ತೇಷು ವಿಪ್ರೇಷು ಸದಕ್ಷೇಷ್ವಶಪದ್ಭೃಗುಃ .. 6..
ನ ಶುಭಂ ವಾಶುಭಂ ಕುರ್ಯಾತ್ಪತ್ನೀ ಭರ್ತ್ರಾ ನಿವಾರಿತಾ .

ಸಾತೀ ಗತಾ ಮಖಸ್ಥಾನಂ ದಕ್ಷೇಣಾನಾದೃತಾಭವತ್ .. 7..

ಪ್ರಾಣಾನಪ್ಯುತ್ಸೃಜೇನ್ನೈವ ಶೃಣುಯಾಚ್ಛ್ರೇಷ್ಠನಿಂದನಂ .

ರುದ್ರಾವಜ್ಞಾಕರಂ ದಕ್ಷಂ ಸತೀ ವೀಕ್ಷ್ಯ ಜಹಾವಸೂನ್ .. 8..

ಕುರ್ಯಾದುಪದ್ರವಪ್ರಾಪ್ತೌ ಜ್ಞಾತಾಯಾಂ ತತ್ಪ್ರತಿಕ್ರಿಯಾಂ .

ಋಭುಭಿರ್ಭೃಗುರೀಶಸ್ಯ ಪಾರ್ಷದಾನ್ ಸಂನ್ಯವಾರಯತ್ .. 9..

ಸಂಪ್ರೇಷ್ಯೋ ವಿಷಮೇ ಕಾರ್ಯೇ ಸಮರ್ಥಃ ಸ್ವಸಮೋ ಭಟಃ .
ದಕ್ಷಯಜ್ಞಕ್ಷಯಾಯೇಶೋ ವೀರಭದ್ರಂ ಸಮಾದಿಶತ್ .. 10..

ಶ್ರೇಷ್ಠಾವಜ್ಞಾಕೃತಃ ಪುಂಸೋ ನಾನುಕೂಲೋ ಭವೇದ್ಬುಧಃ .
ಭಗೋಽದೃಗ್ಭೃಗುರಶ್ಮಶ್ರುಃ ಪೂಷಾ ದಂತೋಜ್ಝಿತೋಽಭವತ್ .. 11..

ಪುನರ್ಯಥೈವ ನೋತ್ತಿಷ್ಠೇದ್ಧನ್ಯಾದ್ಯುಕ್ತ್ಯಾ ತಥಾ ರಿಪುಂ .

ದಕ್ಷಿಣಾಗ್ನೌ ಜುಹಾವೇಶಶ್ಛಿತ್ವಾ ದಕ್ಷಪಶೋಃ ಶಿರಃ .. 12..
ಅಪಕಾರಿಷು ರುಷ್ಟಸ್ಯ ಸಾಮ್ನಾ ಸಂನಾಶಯೇದ್ರುಷಂ .

ದೇವೈರ್ನಿವೇದಿತೋ ಬ್ರಹ್ಮಾ ರುದ್ರಸ್ಯಾಶಮಯತ್ಕ್ರುಧಂ .. 13..

ಪೂರ್ವಸ್ಥಿತಿಂ ಪ್ರಪನ್ನೋಽಪಿ ಪ್ರಾಪಯೇನ್ನಾಪರಾಧಿನಃ .
ಪೂಷಾದೀನಾಂ ಸ್ವನಿರ್ವಾಹಂ ಚಕ್ರೇಽನ್ಯಾವಯವೈಃ ಶಿವಃ .. 14..
ಸಂದೃಷ್ಟಃ ಪೂರ್ವಪುಣ್ಯೇನ ಪೂಜನೀಯೋಽಖಿಲೈಃ ಪೃಥಕ್ .

ಪ್ರಾದುರ್ಭೂತಂ ಹರಿಂ ದಕ್ಷಯಜ್ಞೇ ಸರ್ವೇ ಪ್ರತುಷ್ಟುವುಃ .. 15..
ಕಾರ್ಯಾಕಾರ್ಯೇ ನ ಜಾನಾತಿ ಕಾಂತಯಾ ವಿಜಿತಃ ಪುಮಾನ್ .

ಸುರುಚ್ಯಾಕ್ಷಿಪ್ತ ಉತ್ತಾನಪಾದೇನೋಪೇಕ್ಷಿತೋ ಧ್ರುವಃ .. 16..
ಕೋಪಿತೋ ದುಷ್ಕರಮಪಿ ಕುರ್ಯಾತ್ಖಿನ್ನೋಽನ್ಯಬೋಧಿತಃ .
ಅಗಮತ್ತಪಸೇ ಬಾಲಃ ಸುನೀತ್ಯಾ ಪ್ರೇರಿತೋ ಧ್ರುವಃ .. 17..
ಪರೀಕ್ಷ್ಯ ಮಾನಸಂ ಸಮ್ಯಕ್ಪಶ್ಚಾತ್ಕಾರ್ಯವಿಧಿಂ ವದೇತ್ .

ನಾರದಃ ಸುಸ್ಥಿರಂ ಮತ್ವ ಧ್ರುವಮೂಚೇ ತಪೋವಿಧಿಂ .. 18..

ಮಹಾತ್ಮಾಂಗೀಕೃತಂ ಸರ್ವಲೋಕಾನಾಂ ದುಸ್ತ್ಯಜಂ ಭವೇತ್ .

ಧ್ರುವೇಣ ಸ್ವೀಕೃತೇ ಪ್ರಾಣರೋಧೇ ವಿಶ್ವಸ್ಯ ಸೋಽಭವತ್ .. 19..

ಶೀಘ್ರಾಂ ಸಂತುಷ್ಟಿಮಭ್ಯೇತಿ ಶಿಶುನಾಽಽರಾಧಿತಃ ಪುಮಾನ್ .

ವರಂ ಸ್ಥಾನಂ ಧ್ರುವಾಯಾದಾದ್ವಾಸುದೇವೋ ಸುರಾರ್ಥಿತಃ .. 20..
ಕೃತಾಪರಾಧಾ ಹಂತವ್ಯಾ ಬಹವೋಽಪಿ ಮಹಾಶ್ರಯಾಃ .
ಹತೋತ್ತಮಾ ಧ್ರುವೇಣಾಜೌ ಧನದಾನುಚರಾ ಹತಾಃ .. 21..
ನಿರ್ವೈರೋ ವಿಗತಕ್ರೋಧೋ ಮಹತಾಂ ಮಾನದೋ ಭವೇತ್ .

ಧ್ರುವೋ ಮನೂಕ್ತಿಭಿಃ ಶಾಂತಃ ಕುಬೇರಾದ್ವರಮಗ್ರಹೀತ್ .. 22..

ಆತ್ಮನೋ ಹಿತಕರ್ತಾರಂ ಕಾರ್ಯೇ ಜಾತೇ ನ ವಿಸ್ಮರೇತ್ .

ಸ್ಥಾನಂ ಧ್ರುವೋ ವಿಮಾನೇನ ಗಚ್ಛನ್ ಮಾತರಮಸ್ಮರತ್ .. 23..

ವಿಹೀನಃ ಸದಪತ್ಯೇನ ಧರ್ಮಾತ್ಮಾಪಿ ವಿನಿಂದ್ಯತೇ .

ಅಶ್ವಮೇಧೇಽಙ್ಗರಾಜಸ್ಯ ದೇವಾ ನ ಜಗೃಹುರ್ಹವಿಃ .. 24..
ದುಷ್ಟಸಂಗತಿತೋ ರಕ್ಷ್ಯಾ ಬಾಲ್ಯೇ ಬಾಲಾ ಶುಭಾರ್ಥಿಭಿಃ .
ಲಬ್ಧ ಇಷ್ಟ್ವಾ ಹರಿಂ ವೇನೋ ಮೃತ್ಯುಸಂಗಾದಧರ್ಮ್ಯಭೂತ್ .. 25..

ಸುತ ಉಲ್ಲಂಘಿತಸ್ವಾಜ್ಞೇ ಗಚ್ಛೇದ್ದೇಶಾಂತರಂ ಪಿತಾ .

ತ್ಯಕ್ತಾಜ್ಞೇಽಙ್ಗಃ ಶಠೇ ವೇನೇ ಸರ್ವಾನ್ ಹಿತ್ವಾ ಯಯೌ ನಿಶಿ .. 26..

ಹನ್ಯಾತ್ಸ್ವವರ್ಧಿತಮಪಿ ದುಷ್ಟಮುತ್ಪಥಗಾಮಿನಂ .

ನಿಜಘ್ನುರ್ಮುನಯೋ ವೇನಂ ಸ್ವಾಭಿಷಿಕ್ತಂ ಕೃತಾಗಸಂ .. 27..

ಗುಣಾ ಏವ ಪ್ರಪೂಜ್ಯಂತೇ ಮಹತ್ವಂ ವಯಸಾ ವೃಥಾ .

ವೇನಾಂಗಾತ್ಪ್ರಾಗಭೂಜ್ಜಾತೋ ನಿಷಾದೋ ಭೂಪತಿಃ ಪೃಥುಃ .. 28..
ಮಹತಃ ಸನ್ನಿಧಾನೇನ ಮಾನಯಂತ್ಯಖಿಲಾ ಜನಾಃ .

ಅಭಿಷಿಕ್ತಾಯ ವರ್ಮಾದಿ ಬ್ರಹ್ಮಾದ್ಯಾ ಪೃಥವೇ ದದುಃ .. 29..
ಲಜ್ಜಾಮವಾಪ್ಯ ಗುಣಿನಾ ನಿಂದನೀಯಾತ್ಮನಃ ಸ್ತುತಿಃ .
ಸೂತಾದ್ಯಾ ಪೃಥುರಾಜೇನ ಸ್ವಸ್ತೋತ್ರಾದ್ವಿನಿವಾರಿತಾಃ .. 30..
ಪರೋಪಜೀವನಾಯೈವ ವರ್ಧಯೇದಾತ್ಮಸಂಪದಃ .
ಪ್ರಜಾನ್ನಾರ್ಥಂ ಪೃಥುರ್ಭೀತಾಂ ಪ್ರಣತಾಂ ಪ್ರದುದೋಹ ಗಾಂ .. 31..

ಸುಖಂ ನ ಲಭತೇ ಕೋಽಪಿ ಧರ್ಮವಿಘ್ನಕರಃ ಪುಮಾನ್ .

ಪೃಥುವಾಜಿಹರಂ ಶಕ್ರಮೃತ್ವಿಜೋ ಹೋತುಮುದ್ಯತಾಃ .. 32..
ನಾಚರೇದ್ಧರ್ಮಮಪ್ಯಗ್ರ್ಯಂ ಮಹತಾಂ ಕೀರ್ತಿನಾಶಕಂ .

ವಾರಿತೋಽಭೂದ್ವಿರಿಂಚೇನಯಜ್ಞಃ ಶತತಮಃ ಪೃಥೋಃ .. 33..
ಪ್ರಭುಣಾ ಪರಿಹರ್ತವ್ಯೋ ದ್ವೇಷ ಆತ್ಮೀಯಯೋರ್ಮಿಥಃ .
ಅನುಶಾಸ್ಯ ಪೃಥುಂ ಚಕ್ರೇ ಶಚೀಪತಿಸಖಂ ಹರಿಃ .. 34..
ನಿಃಶೇಷಂ ಕಥಯೇತ್ಪೃಷ್ಟಂ ಭಕ್ತ್ಯಾ ಸಂಪ್ರಾರ್ಥಿತಃ ಸತಾ .

ಪೃಥುಂ ಸನತ್ಕುಮಾರೋ ಹಿ ಕ್ಷೇಮೋಪಾಯಂ ಭವೇಽಬ್ರವೀತ್ .. 35..

ಅನುಗಮ್ಯಃ ಪತಿಃ ಪತ್ನ್ಯಾ ಶ್ರೀಮಾನ್ನಿಃಸ್ವೋ ಮೃತೋಽಪಿ ವಾ .

ಅರ್ಚಿರ್ಬಭೂವ ದೇವೀಭಿಃ ಸಂಸ್ತುತಾನುಗತಾ ಪೃಥುಂ .. 36..

ಸಜ್ಜನಸ್ಯ ಹಿತೋಪಾಯಂ ಕೃಪಾಲುಃ ಕಥಯೇತ್ಸ್ವಯಂ .

ಹರಃ ಪ್ರಚೇತಸೋ ಬರ್ಹಿಷ್ಮದಾಖ್ಯಂ ಚಾಹ ನಾರದಃ .. 37..
ಬಹುವ್ಯಾಪಾರಸಕ್ತೇನ ಕಾಲವೇಗೋ ನ ಬುಧ್ಯತೇ .

ಸಕ್ತಃ ಪ್ರಿಯಾರತೌ ಕಾಲಂ ಬುಬುಧೇ ನ ಪುರಂಜನಃ .. 38..
ಸ್ವೋದಿತಾಸ್ವೀಕೃತೋ ದುಷ್ಟಾ ದುರುಕ್ತಿಂ ಶ್ರಾವಯಂತಿ ಹಿ .

ಸ್ವಯಾಜ್ಞಾವಿಮುಖಂ ಮೂಢಾ ನಾರದಂ ದುರ್ಭಗಾಶಪತ್ .. 39..

ಕುಟುಂಬೀ ದುರ್ಬಲೋ ಹ್ಯಂತೇ ಬಹೂನ್ ಕ್ಲೇಶಾನವಾಪ್ನುಯಾತ್ .

ತಾಪಂ ಪುರಂಜನಃ ಪ್ರಾಪ ಗಂಧರ್ವಾದಿಭಿರರ್ದಿತಃ .. 40..
ನ ಹಿಂಸ್ಯಾಃ ಪ್ರಾಣಿನಃ ಕಾರ್ಯಾ ವಿಷಯಾತಿರತಿರ್ನ ಚ .

ನಿರಯೇ ಪಶುಭಿಶ್ಛಿನ್ನೋ ವೈದರ್ಭ್ಯಾಸೀತ್ಪುರಂಜನಃ .. 41..
ಸಂಪದ್ಯೇವ ಜನಃ ಸರ್ವೋ ಹಿತಕೃನ್ಮಿತ್ರಮಾಪದಿ .

ಶೋಕಂ ನಾಶಿತವಾನ್ ಪೂರ್ವೋ ವೈದರ್ಭ್ಯಾ ಬ್ರಾಹ್ಮಣಃ ಸಖಾ .. 42..

ಪ್ರೀಣಯೇದತಿಯತ್ನೇನ ಮಹಾಂತಂ ನಿಖಿಲಾರ್ಥದಂ .

ರಾಮಂ ಪ್ರಾಪ ಸುನೀತಿಭಾಗವತ ಉತ್ಕೃಷ್ಟೇಽತ್ರ ತನ್ನಿರ್ಮಿತೇ
ಸ್ಕಂಧೋಽಗಾದ್ಧಿ ಚತುರ್ಗುಣೈಶ್ಚ ದಶಭಿಃ ಶ್ಲೋಕೈಶ್ಚತುರ್ಥೋ ಲಸನ್ .. 44..

ಇತಿ ಶ್ರೀಸುನೀತಿಭಾಗವತೇ ಚತುರ್ಥಃ ಸ್ಕಂಧಃ ಸಮಾಪ್ತಃ ..

ಪಂಚಮಃ ಸ್ಕಂಧಃ .
ಸಾಮ್ರಾಜ್ಯಂ ಸಮಗಾತ್ಪ್ರಿಯವ್ರತನೃಪಶ್ಚಾಗ್ನೀಧ್ರರಾಣ್ನಾಭಿರಾಟ್
ಯತ್ಪಾದಾಬ್ಜರತಃ ಸ್ವಯಂಯಋಷಭೋ ಧರ್ಮಾನಥಾದರ್ಶಯತ್ .

ಯದ್ಭಕ್ತೋ ಭರತೋ ಗಯಶ್ಚ ಸುಯಶಾಯಃ ಸರ್ವಲೋಕಸ್ಥಿತೈಃ
ಪೂಜ್ಯೋ ಯದ್ವಿಮುಖಾಃ ಪತಂತಿ ನರಕೇ ಕೃಷ್ಣಃ ಸ ನೋ ರಕ್ಷತಾತ್ .. 1..

ಸದ್ಧರ್ಮೇ ಸುಮತೇರ್ಯಯಾತಿನೃಪತೇರಾರಾಧಿತಶ್ರೀಪತೇಃ
ಸತ್ಯೇ ಶೈಲಪತೇರ್ಜಯೇ ರಾತಿಪತೇಃ ಸಾಕ್ಷಾಚ್ಚ ಗೌರೀಪತೇಃ .
ದಾನೇಽಙ್ಗಾಧಿಪತೇ ರಿಪೌ ಪಿತೃಪತೇರ್ವಾಣ್ಯಾ ಚ ವಾಚಸ್ಪತೇಃ
ಶ್ರೀಮದ್ವ್ಯಾಸಯತೇ ದಯಾಸ್ತು ಮಯಿ ತೇ ಪೂರ್ಣಾ ಕ್ಷಮಾಯಾಂ ಕ್ಷಿತೇಃ .. 2..
ವರ್ಣಿತಂ ಪಂಚಮೇ ಸ್ಕಂಧೇ ಭಗವದ್ಭಕ್ತಸದ್ಯಶಃ .
ಗೀಯತೇ ನೀತಿರೂಪೇಣ ವಿಷ್ಣುವೈಷ್ಣವತುಷ್ಟಯೇ .. 3..

ನಾಶ್ರಯೇದ್ಧರ್ಮಮನ್ಯಸ್ಯ ವಿಹಾಯೋಚಿತಮಾತ್ಮನಃ .
ಪ್ರಿಯವ್ರತಸ್ಯ ಸಂನ್ಯಾಸಂ ಬ್ರಹ್ಮಾಽಽಗತ್ಯ ನ್ಯವಾರಯತ್ .. 4..

ಕಾರ್ಯಮತ್ಯದ್ಭುತಂ ಕರ್ಮ ಸ್ವಪ್ರಭಾವಪ್ರಕಾಶಕಂ .

ಚಕ್ರೇ ಪ್ರಿಯವ್ರತಃ ಸಪ್ತಸಮುದ್ರಂಶ್ಚಕ್ರನೇಮಿಭಿಃ .. 5..
ಪ್ರಯಸ್ಯೇನ್ನ ಬುಧಃ ಸತ್ಸು ಪರೇಷ್ವಾತ್ಮಾರ್ಥಕಾರಿಷು .

ಭೂಮಿಂ ವಿಭಜ್ಯ ಪುತ್ರೇಭ್ಯಃ ಸಂನ್ಯಾಸ್ಯಾಸೀತ್ಪ್ರಿಯವ್ರತಃ .. 6..
ಯೋಗಿನೋಽಪಿ ವಿಮೋಹಃ ಸ್ಯಾತ್ಕಾಮಿನೀಮುಖದರ್ಶನೇ .

ಸಂಪ್ರಾರ್ಥ್ಯ ಭೇಜ ಆಗ್ನೀಧ್ರಃ ಪೂರ್ವಚಿತ್ತಿಂ ವಿಮೂಢಧೀಃ .. 7..
ಕಾಮೀ ದೇಹಂ ವಿನಾಶ್ಯಾಪಿ ಲಬ್ಧುಮಿಚ್ಛತಿ ಸುಂದರೀಂ .

ಅಯಜದ್ಧರಿಮಾಗ್ನೀಧ್ರಃ ಪ್ರಿಯಾಸಾಲೋಕ್ಯಸಿದ್ಧಯೇ .. 8..

ಶ್ರದ್ಧಾವಾನ್ ಶುದ್ಧಭಾವೇನ ಕರ್ಮ ಸ್ವೋಚಿತಮಾಚರೇತ್ .

ಮುಕುಂದೋ ಯಜತೋ ನಾಭೇಃ ಪ್ರಸನ್ನಃ ಪುತ್ರತಾಮಗಾತ್ .. 9..

ಅದಾತುಃ ಸ್ಪರ್ಧಯಾ ಸ್ವೇಷ್ಟಂ ಚೇಚ್ಛೇತ್ತತ್ಸಾಧಯೇತ್ಸ್ವಯಂ .

ಸ್ವವರ್ಷಂ ಋಷಭೋಽವೃಷ್ಟಾವಭ್ಯವರ್ಷೀತ್ಸ್ವಶಕ್ತಿತಃ .. 10..
ಶಿಕ್ಷಣಯಾಃ ಸುತಾಃ ಪಿತ್ರಾ ಸ್ವಯಂ ಸಂಶಿಕ್ಷಿತಾ ಅಪಿ .

ಅನುಶಿಷ್ಟಾನ್ ಸ್ವತನಯಾನೃಷಭಃ ಸಮಶಿಕ್ಷಯತ್ .. 11..

ವ್ಯರ್ಥಾಯಾಸನಿವೃತ್ಯರ್ಥಂ ಸ್ವಸ್ಯಾಜ್ಞತ್ವಂ ಪ್ರಕಾಶಯೇತ್ .

ವಿಪ್ರಜನ್ಮಾತ್ಮನೋ ಜಾಡ್ಯಂ ಭರತಃ ಸಮದರ್ಶಯತ್ .. 15..

ಕೃತಸಾಧುವಧೋದ್ಯೋಗಃ ಸ್ವಯಮೇವ ವಿನಶ್ಯತಿ .

ಹಂತುಕಾಮಾ ದ್ವಿಜಂ ಭದ್ರಕಾಲ್ಯಾ ಹಿ ವೃಷಲಾ ಹತಾಃ .. 16..
ಅಪರಾಧಮಪಿ ಶ್ರೇಷ್ಠಂ ಸಹೇತಾಜ್ಞಾನಿನಾ ಕೃತಂ .

ಉವಾಹ ಶಿಬಿಕಾಂ ರಾಜ್ಞೋ ಗೃಹೀತೋ ಭರತೋ ದ್ವಿಜಃ .. 17..
ಪರಸ್ವರೂಪಂ ವಿಜ್ಞೇಯಂ ವಚನಾದೇವ ನಾಕೃತೇಃ .
ಸ್ವಭರ್ತ್ಸಿತಂ ದ್ವಿಜಂ ಜಾನನ್ನನಾಮೋಕ್ತೇ ರಹೂಗಣಃ .. 18..
ವಿಧಾಯಾನುಗ್ರಹಂ ವಿದ್ವಾನಜ್ಞಂ ಸಮ್ಯಕ್ಪ್ರಬೋಧಯತ್ .

ವಿಪ್ರೋ ರಹೂಗಣಂ ಭೂಪಂ ಬೋಧಯಾಮಾಸ ಸೂಕ್ತಿಭಿಃ .. 19..
ಸತ್ಸೇವಾಭಕ್ತಿಧರ್ಮಶ್ರೀಜ್ಞಾನೋಪಶಮಭಾಗ್ಭವೇತ್ .

ಗಯೋ ನಾಮಮಹಾರಾಜಃ ಸರ್ವೇಷ್ವಪ್ರತಿಮೋಽಭವತ್ .. 20..

ಪ್ರಾಪ್ಯಂ ಬಹುಭಿರಾಕಾರೈರ್ಬಹುಸ್ಥಾನೇಷು ಪೂಜನಂ .

ನಾನಾಕೃತಿರ್ಹರಿಃ ಸರ್ವೈರ್ನಾನಾಸ್ಥಾನೇಷು ಪೂಜ್ಯತೇ .. 21..

ಗುರ್ವಪ್ಯತ್ಯಂತಮನ್ಯಸ್ಯ ನೈವ ಸ್ಯಾನ್ಮಹತೋ ಗುರು .

ಶೇಷಸ್ಯ ಶಿರಸಿ ಕ್ಷೋಣೀಮಂಡಲಂ ಸರ್ಷಪಾಯತೇ .. 22..

ಸರ್ವಭೂತಸುಹೃದ್ದಾಂತಃ ಸದಾಚಾರೀ ಸದಾ ಭವೇತ್ .

ನರಕೇಷು ಯಮಃ ಪಾಪಾನ್ನಿಪಾತಯತಿ ನಿರ್ದಯಃ .. 23..
ಲಕ್ಶ್ಮೀಶೋರುಮತೇರ್ಲಸದ್ಗುಣತತೇಃ ಸನ್ಮಧ್ವಪೂಜಾರತೇಃ
ಶ್ರೀಮತ್ಸಾಗರವೇಂಕಟೇಶವಿಬುಧಾದ್ಯಂ ಶಾಂತಬಾಯೀ ಸುತಂ .

ರಾಮಂ ಪ್ರಾಪ ಸುನೀತಿಭಾಗವತ ಉತ್ಕೃಷ್ಟೇಽತ್ರ ತನ್ನಿರ್ಮಿತೇ

ಷಷ್ಠಃ ಸ್ಕಂಧಃ .

ಯತ್ಸೇವಾಕೃದಜಾಮಿಲೋ ಜಯಮಗಾದ್ಧರ್ಯಶ್ವಮುಖ್ಯಾಸ್ತಥಾ
ಶ್ರೀನಾರಾಯಣವರ್ಮ ವಜ್ರ್ಯಧಿಗತಃ ಸದ್ವಿಶ್ವರೂಪೋದಿತಂ .

ವೃತ್ರಂ ಸ ನ್ಯವಧೀತ್ಸುಸಿದ್ಧಿಮಗಮದ್ರಾಟ್ ಚಿತ್ರಕೇತುರ್ದಿತೇ-
ರ್ಗರ್ಭಂ ಪ್ರಾಣಹರಂ ಚಕರ್ತ ಮಘವಾ ಕೃಷ್ಣಃ ಸ ನೋ ರಕ್ಷತಾತ್ .. 1..

ಶ್ರೀಶಾರ್ಚಾಧಿಕೃತೇಃ ಕೃತಾತ್ಯುಪಕೃತೇರಾಚೀರ್ಣಸತ್ಸತ್ಕೃತೇಃ
ಸಂಶುದ್ಧಪ್ರಕೃತೇರಚಿತ್ತವಿಕೃತೇಃ ಪಾದೌ ಸುಸೌಮ್ಯಾಕೃತೇಃ
ಶ್ರೀಜೀವೋತ್ತಮಸಂಯಮಿಪ್ರವರ ತೇ ನೌಮೀಪ್ಸಿತಾಪ್ತೇಃ ಕೃತೇ .. 2..

ಸ್ಕಂಧೇಽಥ ವರ್ಣಿತಃ ಷಷ್ಠೇ ಭಗವದ್ಭಕ್ತಸದ್ಯಶಃ .
ಗೀಯತೇ ನೀತಿರೂಪೇಣ ವಿಷ್ಣುವೈಷ್ಣವತುಷ್ಟಯೇ .. 3..

ಸುಖಾವಹಂ ವರಂ ವಸ್ತು ಕಥಂಚಿದಪಿ ಸೇವಿತಂ .

ನಾರಾಯಣೇತಿ ಚಾಹೂಯಮುಕ್ತಃ ಪುತ್ರಮಜಾಮಿಲಃ .. 4..
ಸಂಗತ್ಯಾ ಕ್ಷೀಯತೇ ಸಾಧುಃ ಸಂಗತ್ಯೈವ ಪ್ರಜಾಯತೇ .

ಶೂದ್ರಸ್ಯಾಜಾಮಿಲಃ ಪಾಪೋ ದೂತಾನಾಂ ಸಂಗತಃ ಸುಧೀಃ .. 5..
ಮಾನಯೇನ್ಮಹತೋ ವಾಕ್ಯಂ ಭದ್ರಾರ್ಥೀ ತೋಷಯೇತ್ಪ್ರಭುಂ .

ಕನ್ಯಾಂ ಪ್ರಚೇತಸಃ ಪ್ರಾಪ್ತಾ ದಕ್ಷೋಽಪ್ಯಪೇಪ್ಸಿತಂ ಹರೇಃ .. 6..
ಸಂಗತಿರ್ಯಾದೃಶಾಂ ಜಾತಾ ಯಸ್ಯ ಸಃ ಸ್ಯಾತ್ತು ತಾದೃಶಃ .
ಹಾರ್ಯಶ್ವಾಃ ಸಂತತಾವಿಚ್ಛಾಂ ಜಹುರ್ನಾರದಸಂಗತೇಃ .. 7..
ತಿತಿಕ್ಷೋರಪಿ ಕೋಪಃ ಸ್ಯಾತ್ಪುನರಪ್ಯಪ್ರಿಯೇ ಕೃತೇ .

ಭಿಕ್ಷೂನ್ ಶ್ರುತ್ವಾಶಪದ್ದಕ್ಷೋ ನಾರದಂ ಶಬಲಾಶ್ವಕಾನ್ .. 8..

ಅವಮಾನಕರಂ ಶ್ರೇಷ್ಠಮಪಿ ಧೀರಃ ಪರಿತ್ಯಜೇತ್ .

ಅದೃಶ್ಯೋಽಭೂದ್ಗುರುರ್ಮತ್ತಂ ವಿಮುಚ್ಯೇಂದ್ರಮನುತ್ಥಿತಂ .. 9..

ವಯಸೋನಮಪಿ ಪ್ರಾಜ್ಞಂ ದ್ವಿಜಂ ಸೇವೇತ ಸಂಪದೇ .

ವಿಶ್ವರೂಪಂ ವಿರಿಂಚೋಕ್ತಾ ಭೇಜುರ್ದೈತ್ಯಾರ್ದಿತಾಃ ಸುರಾಃ .. 10..
ಭವೇತ್ಸಮ್ಯಗ್ಧೃತಾ ವಿದ್ಯಾ ಸರ್ವತ್ರ ವಿಜಯಾವಹಾ .

ಜಿಗಾಯ ದಿತಿಜಾನಿಂದ್ರಃ ಶ್ರೀನಾರಾಯಣವರ್ಮಧೃತ್ .. 11..

ದುಷ್ಟಸ್ನೇಹೋ ನ ಕರ್ತವ್ಯೋ ನ ಕಾರ್ಯಂ ಮಿತ್ರವಂಚನಂ .

ಹತ ಇಂದ್ರೇಣ ದೈತ್ಯೇಭ್ಯೋ ವಿಶ್ವರೂಪೋ ದದದ್ಧವಿಃ .. 12..
ನ ಸಾಧ್ವಸಾಧು ವಾ ಕರ್ಮ ಮಹಾಂತಮಪಿಮುಂಚತಿ .

ಅಬ್ದಾಂತೇ ಬ್ರಹ್ಮಹತ್ಯಾಘಂ ಶಕ್ರೋ ಭ್ವಾದೌ ವಿಭಕ್ತವಾನ್ .. 13..

ಶೃಣುಯಾದ್ವಿಜಯೋಪಾಯಮಜ್ಞೋಽಪಿ ಪ್ರಾಜ್ಞಭಾಷಿತಂ .

ಶುಶ್ರುವುರ್ವಿಷ್ಣುನಾ ಪ್ರೋಕ್ತಂ ವೃತ್ರಾಸುರಜಿತಾಃ ಸುರಾಃ .. 14..
ಪರೋಪಕೃತಯೇ ಧೀರಃ ಸ್ವಶರೀರಮಪಿ ತ್ಯಜೇತ್ .

ದಧೀಚಿರಮರೈಃ ಸೇಂದ್ರೈರ್ಯಾಚಿತಃ ಸ್ವಾತನುಂ ಜಹೌ .. 15..

ಮುಖರೋಽವಸರೇ ಯುದ್ಧೇ ಶೂರಃ ಸ್ಯಾದ್ಧೀರ ಆಪದಿ .

ವೃತ್ರೋ ಧೈರ್ಯಾದಿನಾ ತುಷ್ಟೈಃ ಪೂಜಿತೋಽಭೂತ್ಸುರಾಸುರೈಃ .. 16..
ದುಷ್ಪಕ್ಷಪಾತೀ ಹಂತವ್ಯೋ ವಿದ್ವಾನಪ್ಯತಿಯತ್ನತಃ .
ಕುಕ್ಷೇರ್ನಿಷ್ಕ್ರಮ್ಯ ವೃತ್ರಸ್ಯ ವಜ್ರೇಣೇಂದ್ರೋಽಹರಚ್ಛಿರಃ .. 17..
ಕ್ಷೀಯಂತೇ ದುಸ್ತರಾ ದೋಷಾಃ ಕೃತೇ ಮಹತಿ ಕರ್ಮಣಿ .

ಹಯಮೇಧಕೃತೋ ವೃತ್ರಹತ್ಯಾ ನಷ್ಟಾ ಶಚೀಪತೇಃ .. 18..
ಪೂರ್ವಮೇವ ವದೇದ್ಭಾವಿ ಬುದ್ಧಿಮಾನ್ ಸಾಧ್ವಸಾಧು ಚ .

ಪ್ರೋಚೇ ಹರ್ಷಾರ್ತಿದಂ ಪುತ್ರಮಂಗಿರಾಶ್ಚಿತ್ರಕೇತವೇ .. 19..

ಅಮಾನ್ಯಮಪ್ಯತಿಕ್ಷುದ್ರಂ ನಾವಮನ್ಯೇತ ಕಂಚನ .

ಕೃತದ್ಯುತೇಃ ಶಿಹುಃ ಸ್ತ್ರೀಭಿರ್ಭರ್ತುರ್ದ್ವೇಷಾದ್ಧಿ ಮಾರಿತಃ .. 20..
ಕ್ಷಿಪ್ರಂ ಫಲತಿ ಸದ್ವಿದ್ಯಾ ಪ್ರಸನ್ನಗುರುಣೋದಿತಾ .

ನಾರದೋದಿತಯಾ ಸಿದ್ಧಶ್ಚಿತ್ರಕೇತುರ್ಹಿ ವಿದ್ಯಯಾ .. 21..

ಆಲಂಬ್ಯ ಧೃಷ್ಠತಾಂ ಶ್ರೇಷ್ಠಂ ಪರಂ ನೋಪಹಸೇತ್ಸುಧೀಃ .
ಚಿತ್ರಕೇತುರ್ಹಸನ್ ರುದ್ರಂ ದುರ್ಯೋನಿಂ ಶಿವಯಾಽಽಪಿತಃ .. 22..
ನಿಹನ್ಯಾದೇವ ಸಂಲಬ್ಧಚ್ಛಿದ್ರಃ ಪ್ರಾಣಹರಂ ರಿಪುಂ .

ಗರ್ಭಃ ಶಕ್ರೇಣ ಸಂಧ್ಯಾಯಾಂ ಸುಪ್ತಾಯಾ ದಾರಿತೋ ದಿತೇಃ .. 23..
ಲಕ್ಷ್ಮೀಶೋರುಮತೇರ್ಲಸದ್ಗುಣತತೇಃ ಸನ್ಮಧ್ವಪೂಜಾರತೇಃ
ಶ್ರೀಮತ್ಸಾಗರವೇಂಕಟೇಶವಿಬುಧಾದ್ಯಂ ಶಾಂತಬಾಯೀ ಸುತಂ .

ರಾಮಂ ಪ್ರಾಪ ಸುನೀತಿಭಾಗವತ ಉತ್ಕೃಷ್ಟೇಽತ್ರ ತನ್ನಿರ್ಮಿತೇ
ಸಚ್ಛ್ಲೋಕೈರ್ದಶಭಿರ್ಲಸನ್ ದ್ವಿಗುಣಿತೈಃ ಸ್ಕಂಧಶ್ಚ ಷಷ್ಠೋಽಗಮತ್ .. 24..

ಇತಿ ಶ್ರೀಸುನೀತಭಾಗವತೇ ಷಷ್ಠಃ ಸ್ಕಂಧಃ ಸಮಾಪ್ತಃ ..

ಸಪ್ತಮಃ ಸ್ಕಂಧಃ .
ಪ್ರಾಪ್ತಬ್ರಹ್ಮವರಾದ್ಧಿರಣ್ಯಕಶಿಪೋರ್ಭೀತಾಮರಭ್ಯೋಽಭಯಂ
ಯೋಽದಾತ್ತತ್ತನಯಸ್ಯ ದುಃಖಹೃದಭೂದ್ಧತ್ವಾ ತಮಿಷ್ಟಪ್ರದಃ .
ಗೌಃ ಪೀತಾಮೃತಸದ್ರಸಸ್ತ್ರಿಪುರಹೃದ್ರುದ್ರಪ್ರಿಯೋಯೋಽಭವ-

ಚ್ಛೂದ್ರೋಽಯಂ ಶ್ರಿತ ಆಸ ನಾರದಮುನಿಃ ಕೃಷ್ಣಃ ಸ ನೋ ರಕ್ಷತಾತ್ .. 1..

ಶ್ರೀನಾಥಾಂಘ್ರಿಗತೇಃ ಕೃತಾಜಿತನುತೇರತ್ಯಕ್ತಮಧ್ವಸ್ಮೃತೇ-
ರ್ಗೋಕರ್ಣಾವಸತೇಃ ಸುನಿರ್ಮಲಮತೇರುತ್ಸೃಷ್ಟದುಃಸಂಗತೇಃ .
ಸದ್ಭಕ್ತೇಃ ಪ್ರಥಿತೇ ಮತೇ ದಶಮತೇರ್ದೇವಾದಿಭಿಃ ಸೇವಿತೇ

ದಾಸ್ಯಂ ಶ್ರೀರಘುಚಂದ್ರಮಸ್ಕರಿಯತೇಃ ಸ್ಯಾನ್ಮೇಽಭಿವಂದ್ಯಸ್ಥಿತೇಃ .. 2..
ವರ್ಣಿತಂ ಸಪ್ತಮೇ ಸ್ಕಂಧೇ ಭಗವದ್ಭಕ್ತಸದ್ಯಶಃ .
ಗೀಯತೇ ನೀತಿರೂಪೇಣ ವಿಷ್ಣುವೈಷ್ಣವತುಷ್ಟಯೇ .. 3..

ಬಾಲಂ ಮತ್ವಾತಿಸಾಮರ್ಥ್ಯಭಾಜಂ ನೈವಾವಮಾನಯೇತ್ .

ಸನಂದನಾದಿಭೀ ರುದ್ಧೈಃ ಶಪ್ತಶ್ಚ ವಿಜಯೋ ಜಯಃ .. 4..
ಪ್ರಾಪ್ತೇಽಪ್ಯನುಭವೇ ದುಷ್ಟಃ ಪಾಪಂ ಕರ್ಮ ಕರೋತಿ ಹಿ .

ಹಿರಣ್ಯಕಶಿಪುರ್ಧರ್ಮವಿಘ್ನಂ ಚಕ್ರೇ ಹತಾನುಜಃ .. 5..
ಗತಶೋಕೋ ನ ಕರ್ತವ್ಯೋ ವಿಚಿಂತ್ಯಂ ಕಾರ್ಯಮುತ್ತರಂ .

ವ್ಯಾಧೋಽವಿಧ್ಯತ್ಕುಲಿಂಗಂ ಹಿ ಶೋಚಂತಂ ದಯಿತಾಂ ಚಿರಂ .. 6..

ಮಾನಯೇದ್ಯುಕ್ತಿಭಿರ್ಯುಕ್ತಂ ಶಿಶೋರಪಿ ವಚೋ ಬುಧಃ .
ಸುಯಜ್ಞಜ್ಞಾತಯೋಽಗೃಹ್ಣನ್ ಬಾಲರೂಪಿಯಮೋದಿತಂ .. 7..

ಮತಿರ್ನ ದುಷ್ಟಸಂಸರ್ಗಾನ್ನಿಃಶೇಷಾ ಕ್ಷೀಯತೇ ಸತಃ .
ದಿತ್ಯಾ ಅಕಥಯತ್ತತ್ತ್ವಂ ಹಿರಣ್ಯಕಶಿಪುಃ ಪರಂ .. 8..

ನಿವೇದನೀಯಾ ಪ್ರಭವೇ ಸ್ವೋಪದ್ರವಸಮಾಗತಿಃ .
ಬ್ರಹ್ಮಣೇಽವರ್ಣಯನ್ ದೇವಾ ದಿತಿಜೇಂದ್ರತಪೋಽರ್ದಿತಾಃ .. 9..
ಅದೇಯಮಪಿ ದಾತವ್ಯಂ ಮಹತ್ಕಾರ್ಯಂ ಪ್ರಪಶ್ಯತಾ .

ದೈತ್ಯೇಂದ್ರಾಯ ವರಾನುಗ್ರಾನ್ ಪ್ರದದೌ ಚತುರಾನನಃ .. 10..
ಸಂಪದ್ದುರಾತ್ಮನೋ ಲೋಕಸಂತಾಪಾಯೈವ ಜಾಯತೇ .

ಹಿರಣ್ಯಕಶಿಪುರ್ಲಬ್ಧವರಃ ಸಾರ್ವಾನತಾಪಯತ್ .. 11..

ಸರ್ವೇಭ್ಯೋಽಪ್ಯಭಯಂ ದೇಯಂ ವಿಶ್ಸೇಷಾಚ್ಛರಣರ್ಥಿನೇ .

ದೇವೇಭ್ಯೋ ದೈತ್ಯಭೀತೇಭ್ಯೋ ದತ್ತವಾನಭಯಂ ಹರಿಃ .. 12..
ಪಥ್ಯಮೇವಾಪ್ರಿಯಮಪಿ ಪಾರೈಃ ಪೃಷ್ಟೋ ವದೇತ್ಸುಧೀಃ .
ಪಿತ್ರಾ ಪೃಷ್ಟೋಽವದತ್ಸಾಧು ಪ್ರಹ್ಲಾದೋ ಹರಿಸೇವನಂ .. 13..

ಉಪದ್ರವಾ ನ ಬಾಧಂತೇ ಕೃತೇ ಮಹತ ಆಶ್ರಯೇ .

ಪ್ರಹ್ಲಾದೇ ಕಾರಿತಂ ಪಿತ್ರಾ ನಿಷ್ಫಲಂ ತಾಡನಾದ್ಯಭೂತ್ .. 14..

ವಿಸ್ಮೃತಾ ನ ಭವೇದ್ವಿದ್ಯಾ ಗುರ್ವನುಗ್ರಹಶಾಲಿನಃ .
ನ ಪ್ರಹ್ಲಾದೋ ವಿಸಸ್ಮಾರ ಸತ್ತತ್ತ್ವಂ ನಾರದೋದಿತಂ .. 15..

ಪರೋಕ್ತಿದೂಷಿತಧಿಯೋ ವಿದ್ವಾನಜ್ಞಾನ್ ಪ್ರಬೋಧಯೇತ್ .

ಸತ್ತತ್ತ್ವಂ ದೈತ್ಯಪುತ್ರೇಭ್ಯಃ ಪ್ರಹ್ಲಾದಃ ಸಂನ್ಯವೇದಯತ್ .. 16..

ಅತ್ಯುತ್ಕಟಂ ಸುದುಷ್ಕರ್ಮ ನ ಕುರ್ಯಾದಕುತೋಭಯಃ .
ಸ್ತಂಭೋತ್ಥೇನ ನೃಸಿಂಹೇನ ಹಿರ್ಣ್ಯಕಶಿಪುರ್ಹತಃ .. 17..

ಕೋಪಂ ವಿಹಾಯ ಕುರ್ವಂತಿ ಬಾಲಕೇ ಪ್ರೀತಿಮುತ್ತಮಾಃ .
ಹಿತ್ವಾ ಬ್ರಹ್ಮಾದಿಕಾನ್ ಪ್ರೀತಃ ಪ್ರಹ್ಲಾದಸ್ಯಾಭವದ್ಧರಿಃ .. 18..
ತಾತಮುದ್ಧರತೇ ದೋಷಾತ್ಸುಪುತ್ರಃ ಸ್ವೇನ ತೇಜಸಾ .

ಪ್ರಹ್ಲಾದಃ ಪಿತರಂ ಪೂತಂ ನೃಸಿಂಹವರತೋ ವ್ಯಧಾತ್ .. 19..

ಪೂರ್ವಂ ನಾಶ್ಯಮುಪಾಯೇನ ಬಲಂ ಶತ್ರೋರ್ವಧೇಚ್ಛುನಾ .

ವಿಷ್ಣುರ್ಮಯಸ್ಯ ಗೌರ್ಭೂತ್ವಾ ಸಿದ್ಧಾಮೃತರಸಂ ಪಪೌ .. 20..

ಅನ್ಯತೋಽಪಿ ಬಲಂ ಪ್ರಾಪ್ಯ ಶತ್ರೂನುನ್ಮೂಲಯೇತ್ಸುಧೀಃ .
ದದಾಹ ತ್ರಿಪುರಂ ಗುಪ್ತೋ ಭಗವತ್ತೇಜಸಾ ಶಿವಃ .. 21..
ಅಸಂಗ್ರಹಪರಶ್ಚ ಸ್ಯಾದ್ದೈವಲಬ್ಧಪ್ರತೋಷವಾನ್ .

ಮುನಿರ್ಮಧುವ್ರತಾಗ್ರ್ಯಾಹ್ಯೋಃ ಶಿಕ್ಷಯಾರಮತೇದೃಶಃ .. 22..
ವಿರೋಧಾನ್ಮಹತಾಂ ನಷ್ಟಾಧಿಕಾ ಸ್ಯಾಚ್ಛ್ರೀರನುಗ್ರಹಾತ್ .

ಪ್ರಾಪ ನಾರದತಾಂ ಪ್ರಾಪ್ತಃ ಶೂದ್ರತಾಮುಪಬರ್ಹಣಃ .. 23..
ಲಕ್ಷ್ಮೀಶೋರುಮತೇರ್ಲಸದ್ಗುಣತತೇಃ ಸನ್ಮಧ್ವಪೂಜಾರತೇಃ
ಶ್ರೀಮತ್ಸಾಗರವೇಂಕಟೇಶವಿಬುಧಾದ್ಯಂ ಶಾಂತಬಾಯೀ ಸುತಂ .

ರಾಮಂ ಪ್ರಾಪ ಸುನೀತಿಭಾಗವತ ಉತ್ಕೃಷ್ಟೇಽತ್ರ ತನ್ನಿರ್ಮಿತೇ
ಸಚ್ಛ್ಲೋಕೈರ್ದಶಭಿರ್ಲಸನ್ ದ್ವಿಗುಣಿತೈಃ ಸ್ಕಂಧೋಽಗಮತ್ ಸಪ್ತಮಃ .. 24..
ಇತಿ ಶ್ರೀಸುನೀತಿಭಗವತೇ ಸಪ್ತಮಃ ಸ್ಕಂಧಃ ಸಮಾಪ್ತಃ ..

ಅಷ್ಟಮಃ ಸ್ಕಂಧಃ .
ಯಃ ಸ್ವಾಯಂಭುವಸನ್ಮನೋಶ್ಚ ಜಗತಃ ಸಂರಕ್ಷಕೋ ಹಸ್ತಿನೋ
ದಧ್ರೇ ಮಂದರಭೂಭೃತಂ ಮಥನಕೃದ್ವಾರ್ಧೇಃ ಸುಧಾಂಯೋ ದದೌ .

ದೇವೇಭ್ಯೋಽಥ ವಿಮೋಹಯನ್ ದಿತಿಸುತಾನ್ ಸಂತಾಪಯನ್ ವಜ್ರಿಣೇ
ಸ್ವಾರ್ಗಂ ಬದ್ಧಬಲಿಃ ಶ್ರುತಿಶ್ಚ ವಿಧಯೇ ಕೃಷ್ಣಃ ಸ ನೋ ರಕ್ಷತಾತ್ .. 1..

ಲಕ್ಷ್ಮೀಪ್ರಾಣಪತೇರ್ಜಯೇ ದಿನಪತೇರ್ದ್ಯುತ್ಯಾಂ ಮತೌ ಗೀರ್ಪತೇಃ
ಕೀರ್ತೌ ದೇವಪತೇರ್ಧೃತೌ ಗಿರಿಪತೇಃ ಶಾಂತೌ ಚ ತಾರಾಪತೇಃ .
ವ್ಯಾಖ್ಯಾನೇಽಹಿಪತೇರ್ಬಲೇಽನಿಲಪತೇರ್ಗಾಂಭೀರ್ಯಕೇಽಪಾಂಪತೇ-
ರ್ವಕ್ತುಂ ಶ್ರೀರಘುಚಂದ್ರಸದ್ಗುರುಯತೇಃ ಕೋಽಲಂ ಗುಣಾನ್ ಸತ್ಪತೇಃ .. 2..
ಅಷ್ಟಮೇ ವಾರ್ಣಿತಂ ಸ್ಕಂಧೇ ಭಗವದ್ಭಕ್ತಸದ್ಯಶಃ .
ಗೀಯತೇ ನೀತಿರೂಪೇಣ ವಿಷ್ಣುವೈಷ್ಣವತುಷ್ಟಯೇ .. 3..

ಇತಿ ಶ್ರೀಸುನೀತಿಭಾಗವತೇ ಅಷ್ಟಮಃ ಸ್ಕಂಧಃ ಸಮಾಪ್ತಃ ..

ನವಮಃ ಸ್ಕಂಧಃ .

ತ್ವಂ ಹೇ ಸಾಗರವೇಂಕಟೇಶಬುಧಸತ್ಕೀರ್ತೇ ಪುನೀಹ್ಯೇವ ನಃ ..2..

ವರ್ಣಿತಂ ನವಮೇ ಸ್ಕಂಧೇ ಭಗವದ್ಭಕ್ತಸದ್ಯಶಃ .
ಗೀಯತೇ ನೀತಿರೂಪೇಣ ವಿಷ್ಣುವೈಷ್ಣವತುಷ್ಟಯೇ .. 3..

ಗುರುಮಾರಾಧಯೇತ್ಕಾರ್ಯೇ ಮಹತಿ ಪ್ರತ್ಯುಪಸ್ಥಿತೇ .

ಗುರುಪ್ರಸಾದತಃ ಪುಂಸ್ತ್ವಂ ಪ್ರಾಪ್ತೇಲಾ ಹಿ ಮನೋಃ ಸುತಾ .. 4..

ಸ್ವರೂಪಹಾನಿಕೃದ್ದೋಷೋ ಜ್ಞಾನಾದ್ವಾಜ್ಞಾನತಃ ಕೃತಃ .
ಪೃಷಧ್ರೋ ಹತಗುಃ ಪ್ರಾಪ ಶೂದ್ರತಾಂ ಗುರುಶಾಪತಃ .. 5..
ಉತ್ತಮೋಽಪ್ಯಲ್ಪಕರ್ಯಾರ್ಥಮಾಚಾರೇದ್ದಾಸವತ್ಕ್ರಿಯಾಂ .

ಮರುತಃ ಪರಿವೇಷ್ಟಾರೋ ಮರುತ್ತಸ್ಯ ಮಖೇಽಭವನ್ .. 6..

ವಿದ್ಯಯೈವ ಹಿ ಸಂಸಿಧ್ಯೇತ್ಸ್ತ್ರೀಪುತ್ರಾದೀಷ್ಟಸಾಧನಂ .

ಪ್ರದಾಯ ವಿಶ್ರವಾ ವಿದ್ಯಾಂ ತೃಣಬಿಂದೋಃ ಸುತಾಂ ಹ್ಯಗಾತ್ .. 7..

ಸ್ತ್ರೀಣಾ ಹಿ ಸತ್ಪತಿಪ್ರಾಪ್ತಾವದೃಷ್ಟಂ ಕಾರಣಂ ಭವೇತ್ .

ಸುಕನ್ಯಾ ಚ್ಯವನಂ ಭೇಜೇ ಯುವಾನಂ ಜರಠಂ ಪುರಾ .. 8..

ಕಾಲಂ ನೋಲ್ಲಂಘಯೇದಿಷ್ಟೇ ಮಹತಃ ಸಂಮತೀಚ್ಛಯಾ .

ರೇವತ್ಯಾ ಹಿ ವರಾ ನಾಪ್ತಾಃ ಕೃತಾ ಹೃದಿ ಕಕುದ್ಮಿನಾ .. 9..

ಋತವಾದೀ ಹಿ ನಾಭಾಗೋ ಬಹುಲಂ ಧನಮಾಪ್ತವಾನ್ .. 10..

ಪೀಡಯೇದ್ವೈಷ್ಣವಾನ್ನೈವ ಮಹಾನಪಿ ತಪಸ್ವ್ಯಪಿ .

ಅಂಬರೀಷಾರ್ತಿಕೃತ್ಪ್ರಾಪ್ತೋ ದುರ್ವಾಸಾ ಅಸಮಾಂ ದಶಾಂ .. 11..

ನೋಲ್ಲಂಘನೀಯಃ ಸಕಲೈರಪಿ ಪ್ರಾಣಾತ್ಯಯೇ ವಿಧಿಃ .

ಧುಂಧುಮಾರಸುತಾ ದಗ್ಧಾ ಧುಂಧುನಾಪಿ ವಿನಶ್ಯತಾ .. 14..

ಲೋಕಸ್ಯ ನೈವ ಬುದ್ಧ್ಯಾದಿಬಲಂ ದೈವಬಲಂ ಬಲಂ .

ಮಾಂಧಾತಾ ನಿರ್ಗತಃ ಕುಕ್ಷೇರ್ಯುವನಾಶ್ವಶ್ಚ ನೋ ಮೃತಃ .. 15..
ಸರ್ವಥಾಪಿ ತ್ಯಜೇದೇವ ಮುಮುಕ್ಷುಃ ಸಂಗಮನ್ಯತಃ .
ಪತ್ಸ್ಯಸಂಗಾತ್ಪ್ರಿಯಾಪುತ್ರಬಂಧನಂ ಪ್ರಾಪ ಸೌಭರಿಃ .. 16..
ಸ್ವಯಶೋ ಗಾಯತಃ ಪುಂಸಃ ಸಾಧ್ವಸಂ ಧ್ವಂಸಯೇದ್ಬುಧಃ .
ಗಂಧರ್ವಾಂತಸ್ಮೃತೇಃ ಸರ್ಪಾತ್ಪುರುಕುತ್ಸೋಽಹರದ್ಭಯಂ .. 17..

ಪರಾಭೂತಸ್ತು ಮಹತಾ ಮಹಾಂತಂ ಪರಮಾಶ್ರಯೇತ್ .

ಗುರುಶಪ್ತಸ್ತ್ರಿಶಂಕುಃ ಸ್ವರ್ಗತಃ ಕೌಶಿಕತೇಜಸಾ .. 18..

ಅಶುಭಂ ವಾರಯೇತ್ಪ್ರಾಪ್ತಂ ಕಾಲಸ್ಯಾತಿವಿಲಂಘನಾತ್ .

ಹರಿಶ್ಚಂದ್ರಸುತಸ್ತ್ರಾತೋ ವರುಣಾದ್ರೋಹಿತೋ ನ ಕಿಂ .. 19..

ಸ್ವದುಷ್ಕೃತೋದಯೇ ಸಂಪತ್ಕ್ಷಣಮಾತ್ರಾದ್ವಿನಶ್ಯತಿ .

ಬಾಹುಕೋಽರಿಹೃತಶ್ರೀಕೋ ಮಮಾರ ವಿಪಿನೇ ನೃಪಃ .. 20..
ನಾಶಹೇತೌ ಕೃತೇಽಪ್ಯನ್ಯೈರ್ಭವ್ಯಂ ನಿಯಮತೋ ಭವೇತ್ .

ಸಪತ್ನೀದತ್ತವಿಷತಃ ಸಹೈವ ಸಗರೋಽಜನಿ .. 21..

ಅತಿಕ್ರಮಸ್ತು ಮಹತೋ ನ ಕಾರ್ಯೋ ಬಹುಭಿರ್ಜನೈಃ .
ಸಾಗರಾಃ ಕಪಿಲದ್ರೋಹಾನ್ಮೃತಾಃ ಷಷ್ಟಿಸಹಸ್ರಿಣಃ .. 22..
ಯತ್ನೋ ದೇಹವ್ಯಯೇನಾಪಿ ಕಾರ್ಯೋ ಬಂಧುಶುಭಾಪ್ತಯೇ .

ಪ್ರಖ್ಯಾತಾವಂಶುಮತ್ಪೂರ್ವೌ ಗಂಗಾನಯನತತ್ಪರೌ .. 23..

ದತ್ವಾ ಪರೇಷ್ಟಂ ಕಿಮಪಿ ಲಭೇತ ಸ್ವಪ್ರಿಯಂ ತತಃ .
ಋತುಪರ್ಣೋಽಕ್ಷಹೃದಯದೋಽಶ್ವವಿದ್ಯಾಂ ನಲಾದಗಾತ್ .. 24..

ಯಾದೃಶಂ ಕರ್ಮ ಕುರುತೇ ತಾದೃಶಂ ಫಲಮಶ್ನುತೇ .

ಬ್ರಾಹ್ಮಣ್ಯಾ ರತಿಹೃನ್ನೈವ ಕಲ್ಮಾಷಾಂಘ್ರೀ ರತಿಂ ಯಯೌ .. 25..

ಆಯುಷೋಽಪಚಯಂ ಜಾನನ್ ಕಾರ್ಯಂ ಪ್ರಾಗೇವ ಸಾಧಯೇತ್ .

ಮುಹೂರ್ತಮಾಯುರ್ಜ್ಞಾತ್ವಾ ಸ್ವಂ ಖಟ್ವಾಂಗೋ ಬಂಧನಂ ಜಹೌ .. 26..

ಮಾನನೀಯಃ ಪಿತಾವಶ್ಯಂ ಸ್ತ್ರೀವಶೋಽಕುಶಲೋಽಪಿ ವಾ .

ರಾಮೋ ದಶರಥಸ್ಯಾಜ್ಞಾಂ ಸ್ವೀಕೃತ್ಯ ಪ್ರಯಯೌ ವನಂ .. 27..

ಆತ್ಮಾನಂ ಯತ್ನತೋ ರಕ್ಷನ್ನಶ್ಯತ್ಸ್ವಕುಲಮುದ್ಧರೇತ್ .

ಯತ್ನೇನ ದುರ್ಲಭಂ ದತ್ವಾ ಪ್ರಾಪ್ನುಯಾದ್ವಸ್ತು ತಾದೃಶಂ .

ದುರ್ಲಭಂ ವಸ್ತು ಮಿತ್ರಸ್ಯ ಲುಬ್ಧಃ ಸನ್ನ ನಯೇದ್ಬಲಾತ್ .

ಅವಿಚಾರ್ಯೈವ ಕುರ್ವೀತ ತ್ವರಯಾ ವಚನಂ ಪಿತುಃ .

ನ ಹನ್ಯಾದ್ದುರ್ಬಲೋ ದೈವಾಚ್ಛಿದ್ರೇ ಪ್ರಾಪ್ತೇ ಮಹಾತ್ಮನಃ .
ಜಮದಗ್ನ್ಯಂತಕಾ ನಷ್ಟಾ ನ ಕಿಮರ್ಜುನಸೂನವಃ .. 35..
ವಿನಶ್ಯತಿ ಕುಲಂ ಸರ್ವಮೇಕಸ್ಯೈವಾಪರಾಧತಃ .
ಅರ್ಜುನಾತ್ಮಜದೋಷೇಣ ಕ್ಷೀಣಾ ಕ್ಷತ್ರಿಯಸಂತತಿಃ .. 36..
ಆತ್ಮೈವೋದ್ಧಾರಕಃ ಸ್ವಸ್ಯ ಪಿತಾ ಮಾತಾ ನ ವಾಪರಃ .
ವಿಮುಕ್ತಃ ಪಿತೃವಿಕ್ರೀತಃ ಶುನಃಶೇಪಃ ಸುರಾನ್ ಸ್ತುವನ್ .. 37..

ಭಜೇತ ಸಂಪದಂ ಭೋಗೇ ದಕ್ಷಶ್ಚಿರತರಂ ಸ್ಥಿರಾಂ .

ಅಲರ್ಕೋ ಬುಭುಜೇ ಪೃಥ್ವೀಂ ಬಹುವರ್ಷಸಹಸ್ರಕಂ .. 38..

ಸ್ವವಶೇ ಸ್ಥಾಪಿತಂ ದ್ರವ್ಯಂ ಪ್ರತಿದದ್ಯಾದ್ರಹೋಽರ್ಥಿತಃ .
ಇಂದ್ರಾಯಾಪ್ರತಿಯಚ್ಛಂತಃ ಸ್ವರ್ಗಂ ನಷ್ಟಾ ರಜೇಃ ಸುತಾಃ .. 39..
ನೇಚ್ಛೇತ್ಸುಧೀರ್ಮಹೈಶ್ವರ್ಯಮಹಂಕಾರಮದಪ್ರದಂ .

ನಹುಷೇಣಯತಿರ್ದತ್ತಂ ರಾಜ್ಯಂ ನ ಜಗೃಹೇ ಯತಃ .. 40..
ಗೃಹ್ಣೀಯಾದನಭಿಪ್ರೇತಂ ಸ್ವಾಯೋಗ್ಯಮಪಿ ಚಾರ್ಥಿತಃ .
ದೇವಯಾನೀಮುದವಹದ್ಯಯಾತಿಃ ಶುಕ್ರಕನ್ಯಕಾಂ .. 41..

ಧರ್ಮಮಪ್ಯಾಚರೇನ್ನೈವ ಪ್ರತಿಕೂಲಂ ಮಹಾತ್ಮನಃ .
ಶರ್ಮಿಷ್ಠಾಂ ರಮಯನ್ ಧರ್ಮಾದ್ಯಯಾತಿರ್ಲಬ್ಧವಾನ್ ಜರಾಂ .. 42..

ಯಾಚಿತಸ್ತನಯಃ ಪಿತ್ರೇ ಪ್ರಾಣಾನಪಿ ಸಮರ್ಪಯೇತ್ .

ಅರ್ಪಿತಸ್ವವಯಾಃ ಪೂರುರ್ಜಾತೋ ಭೂಮಂಡಲಾಧಿಪಃ .. 43..

ಸ್ವಮನೋ ರಮತೇ ಯಸ್ಮಿನ್ನಾಚರೇತ್ತನ್ಮಹಾಮತಿಃ .
ಮನಃ ಪ್ರವೃತ್ತೇರ್ದುಷ್ಯಂತ ಉಪಯೇಮೇ ಶಕುಂತಲಾಂ .. 44..

ಕಥಂಚಿದಪಿ ಸತ್ಪುತ್ರಂ ಲಭೇತಾತಿಪ್ರಯತ್ನವಾನ್ .

ಭರತಃ ಪ್ರಾಪ ದೇವೇಭ್ಯೋ ಭರದ್ವಾಜಂ ಸುತಂ ಯಥಾ .. 45..

ದದ್ಯಾದೇವಾರ್ಥಿನೇ ಕಿಂಚಿದಪಿ ಧೀಮಾನಕಿಂಚನಃ .
ರಂತಿದೇವೋ ದದದ್ಭೋಜ್ಯಂ ಕ್ಷುಧಿತೋಽಪ್ಯಾಪ ಸದ್ಯಶಃ .. 46..
ಯದ್ವಸ್ತು ಮಹತಾಂಯೋಗ್ಯಂ ತೇಭ್ಯಃ ಪ್ರಾಙ್ ನ ಲಭೇತ ತತ್ .

ಶಂತನೋಃ ಪರಿವೇತ್ತುರ್ಯದಿಂದ್ರೋ ರಾಷ್ಟ್ರೇ ವವರ್ಷ ನ .. 47..

ಸ್ವಪುತ್ರಾಯೈವ ಶಾಂತಾಯ ವಿದ್ಯಾಮುಪದಿಶೇದ್ವರಾಂ .

ವ್ಯಾಸಃ ಶುಕಾಯ ಪೈಲಾದೀನ್ ಹಿತ್ವಾ ಭಾಗವತಂ ಜಗೌ .. 48..

ಶ್ರೀಹರಿಂ ಶರಣಂ ಗಚ್ಛೇತ್ಪ್ರಾಪ್ತಾಯಾಂ ಪರಮಾಪದಿ .

ದ್ರೌಣೇರ್ಬ್ರಹ್ಮಾಸ್ತ್ರತಃ ಕೃಷ್ಣೋ ರರಕ್ಷ ಹಿ ಪರೀಕ್ಷಿತಂ .. 49..

ದುಷ್ಟಾಃ ಸರ್ವೇಽಪಿ ಹಂತವ್ಯಾ ಏಕಸ್ಮಿನ್ನಪಕಾರಿಣಿ .

ತಕ್ಷಕಾರಿರಹೀನಗ್ನೌ ಜುಹಾವ ಜನಮೇಜಯಃ .. 50..
ಅಯತ್ನೇನೈವ ದುರ್ಲಭ್ಯಂ ಪ್ರಾಪ್ಯತೇ ಪುಣ್ಯಶಾಲಿನಾ .

ಋಷ್ಯಶೃಂಗೋ ನೃಪಸುತಾಂ ಕರ್ಣಂ ಚಾಧಿರಥೋ ಹ್ಯಗಾತ್ .. 51..

ದ್ವಿತೀಯಾಂ ನೋದ್ವಹೇದ್ಭಾರ್ಯಾಂ ಸುತಾರ್ಥೀ ತ್ವರಯಾನ್ವಿತಃ .
ಜ್ಯಾಮಘೋ ನಾಪ ಕಿಂ ಪುತ್ರಂ ಶೈಬ್ಯಾಯಾಮೇವ ಕಾಲಾತಃ .. 52..
ವೃಥಾ ವಿದ್ಯಾಂ ಪರೀಕ್ಷೇತ ನೈವಾಧರ್ಮಂ ತು ನಾಚರೇತ್ .

ಕುಂತೀ ಪ್ರಾಪ್ತಾ ರವೇಃ ಪುತ್ರಂ ಕೃಷ್ಣೇನಾಧರ್ಮಿಣೋ ಹತಾಃ .. 53..
ಲಕ್ಷ್ಮೀಶೋರುಮತೇರ್ಲಸದ್ಗುಣತತೇಃ ಸನ್ಮಧ್ವಪೂಜಾರತೇಃ
ಶ್ರೀಮತ್ಸಾಗರವೇಂಕಟೇಶವಿಬುಧಾದ್ಯಂ ಶಾಂತಬಾಯೀ ಸುತಂ .

ರಾಮಂ ಪ್ರಾಪ ಸುನೀತಿಭಾಗವತ ಉತ್ಕೃಷ್ಟೇಽತ್ರ ತನ್ನಿರ್ಮಿತೇ
ಸ್ಕಂಧೋಽನ್ತಂ ನವಮೋಽಗಮತ್ಪರಿಲಸನ್ ಶ್ಲೋಕೈಶ್ಚ ಪಂಚಾಶತೈಃ .. 54..
ಇತಿ ಶ್ರೀಸುನೀತಿಭಾಗವತೇ ನವಮಸ್ಕಂಧಃ ಸಮಾಪ್ತಃ ..

ದಶಮಃ ಸ್ಕಂಧಃ -ಪೂರ್ವಾರ್ಧಃ .
ದೇವಕ್ಯಾಮುದಭೂನ್ನುತೋ ವಿಧಿಮುಖೈರ್ನಂದೇಷ್ಟಕೃದ್ದುಷ್ಟಹೃದ್-

ಗೋಪೀರ್ಯೋಽರಮಯತ್ಸಂತಶ್ಚ ಸಬಲಂ ಕಂಸಂ ಚ ಬಾರ್ಹದ್ರಥಂ .

ಜಿತ್ವಾಽಽಜೌ ನರಕಾನಪಿ ಕುರೂನ್ ಸಂನಾಶ್ಯ ಪಾರ್ಥಪ್ರಿಯೋ
ರೇಮೇ ಸ್ತ್ರೀಸುತಪೂರ್ವಕೈರ್ನಿರುಪಮೈಃ ಕೃಷ್ಣಃ ಸ ನೋ ರಕ್ಷತಾತ್ .. 1..

ದುಷ್ಟಸ್ಯ ಮಿತ್ರಭವೇನ ವಿಶ್ವಸ್ಯಾನ್ನ ವಿಚಕ್ಷಣಃ .

ಸ್ವಧರ್ಮಾನ್ನೋಚ್ಚಲೇಜ್ಜಾನನ್ಸುಖದುಃಖಪ್ರದಂ ಮನಃ .
ನ ಚುಕೋಪ ಸ್ವಧರ್ಮಸ್ಥೋ ಭಿಕ್ಷುರ್ದುಷ್ಟೈರುಪದ್ರುತಃ .. 13..
ದುಃಖಕೃದ್ವಿಷಯಾಸಂಗೋ ವೈರಾಗ್ಯಂ ಸುಖಸಾಧನಂ .

ನಿರ್ವೇದೇನೋರ್ವಶೀತ್ಯಕ್ತಃ ಸುಖಂ ಪ್ರಾಪ ಪುರೂರವಾಃ .. 14..
ಪ್ರಾಜ್ಞಂ ಪ್ರತ್ಯೇವ ಸಾಧೂಪದೇಶಃ ಸ್ಯಾನ್ನ ನಿರರ್ಥಕಃ .
ಉದ್ಧವೋ ಹರಿಣಾ ಪ್ರೋಕ್ತೋ ಯಯೌ ಬದರಿಕಾಶ್ರಮಂ .. 15..

ಯತೇತ ಶ್ರೇಯಸೇ ತಾವದ್ಯಾವತ್ಸ್ವಸ್ಥಂ ಕಲೇವರಂ .

ಪ್ರಭಾಸಮಾಪ್ಯ ಕೃಷ್ಣೋಕ್ತಾ ಯಾದವಾ ಧರ್ಮಮಾಚರನ್ .. 16..

ಅದೃಷ್ಟವಶತೋ ಭಾವಿ ನಿರೋದ್ಧುಂ ಕಃ ಪ್ರಭುರ್ಭವೇತ್ .

ಉನ್ಮತ್ತಾ ಯಾದವಾಃ ಪ್ರಾಪ್ತಾಃ ಕ್ಷ್ಯಯಂ ಘ್ನಂತೋ ಮಿಥಸ್ತೃಣೈಃ .. 17..
ನೋಪಕಾರೋಽಪಕಾರಶ್ಚ ಭಕ್ತಿರೇವ ಪ್ರಯೋಜಿಕಾ .

ವಿದ್ಧಃ ಸ್ತುತೋ ಜರಾವ್ಯಾಧಂ ಭಗವಾನನಯದ್ದಿವಂ .. 18..

ಸರ್ವಾನಪ್ಯುದ್ಧರೇತ್ಕೃಚ್ಛ್ರಾದ್ವಿಶೇಷೇಣೋದ್ಧಾರೇನ್ನಿಜಾನ್ .

ಇಂದ್ರಪ್ರಸ್ಥಾಪ್ತಯೇಽನ್ಯೇಷಾಂ ಕೃಷ್ಣೋ ದಾರುಕಮಾದಿಶತ್ .. 19..

ಪ್ರಭುಃ ಸಮ್ಮಾನ್ಯತೇ ಸಾರ್ವೈರ್ನಿತಾಂತಮುಪಕಾರಕಃ .
ಕೃಷ್ಣೋ ವಿವೇಶ ಧಾಮ ಸ್ವಂ ಸ್ತೂಯಮಾನೋಽಬ್ಜಜಾದಿಭಿಃ .. 20..
ಕಿಂ ದೇಹೇನಾಖಿಲಾರ್ಥೈಃ ಕಿಂ ಮಹಾತ್ಮವಿರಹೋ ಯದಿ .

ಕೃಷ್ನಾದೀನ್ ವಸುದೇವಾದ್ಯಾ ಅಪಶ್ಯಂತೋ ಜಹುಸ್ತನೂಃ .. 21..
ಧೀರೋ ಹಿ ಕುರುತೇ ಧೈರ್ಯಂ ವಿಹಿತಂ ಚ ವಿಪದ್ಯಪಿ .

ಅರ್ಜುನಃ ಕಾರಯಾಮಾಸ ಬಂಧೂನಾಂ ಸಾಂಪರಾಯಿಕಂ .. 22..

ಸ ಸುಹೃದ್ಯೋ ದದಾತೀಷ್ಟಂ ನ ಜಹಾತಿ ವಿಪದ್ಗತಂ .

ಸರ್ವಾನ್ನೀತ್ವಾರ್ಜುನೋ ವಜ್ರಮಿಂದ್ರಪ್ರಸ್ಥೇಽಭ್ಯಷೇಚಯತ್ .. 23..

ಲಕ್ಷ್ಮೀಶೋರುಮತೇರ್ಲಸದ್ಗುಣತತೇಃ ಸನ್ಮಧ್ವಪೂಜಾರತೇಃ
ಶ್ರೀಮತ್ಸಾಗರವೇಂಕಟೇಶವಿಬುಧಾದ್ಯಂ ಶಾಂತಬಾಯೀ ಸುತಂ .

ರಾಮಂ ಪ್ರಾಪ ಸುನೀತಿಭಾಗವತ ಉತ್ಕೃಷ್ಟೇಽತ್ರ ತನ್ನಿರ್ಮಿತೇ
ಽಗಾಚ್ಛ್ಲೋಕೈರ್ದಶಭಿರ್ಲಸನ್ ದ್ವಿಗುಣಿತೈಃ ಸ್ಕಂಧೋಽನ್ತಮೇಕಾದಶಃ .. 24..
ಇತಿ ಶ್ರೀಸುನೀತಿಭಾಗವತೇ ಏಕಾದಶಸ್ಕಂಧಃ ಸಮಾಪ್ತಃ ..

ದ್ವಾದಶಃ ಸ್ಕಂಧಃ .
ಬ್ರಹ್ಮಾದ್ಯಾಃ ಸ್ತುವತೇ ರಮಾಪಿ ಜುಷತೇ ಸಮ್ಯಙ್ ನಯಂ ಜಾನತೇ
ಕೇಽಪ್ಯುತ್ಪಾದಯತೇ ಜಗತ್ಸಮುಚಿತೇ ಕಾಲೇ ಸ್ಮ ಯಸ್ತ್ರಾಯತೇ .

ಏಕಃ ಸಂಹರತೇ ತಥಾ ಸ ನುದತೇ ಜ್ಞಾನಾದಿದೋ ದ್ಯೋತತೇ
ಭಕ್ತಾನ್ ಪ್ರೀಣಯತೇ ಸ್ವಧಾಮ ನಯತೇ ನಾರಾಯಣಃ ಪ್ರೀಯತಾಂ .. 1..

ಕಲ್ಕೀಯೋ ಜನಮೇಜಯಃ ಪಿತೃವಧಾದಾರಬ್ಧಸರ್ಪಾಧ್ವರಾ-

ದ್ಯದ್ದಾಸೋ ವಿರತೋ ಯಜೂಂಷಿ ಸವಿತುಃ ಶ್ರೀಯಾಜ್ಞವಲ್ಕ್ಯೋಽಧ್ಯಗಾತ್ .

ಮಾರ್ಕಂಡೇಯಮುನಿರ್ಜಿತಸ್ಮರಮುಖೋಽಪಶ್ಯಲ್ಲಯಂ ಚಾಚ್ಯುತಃ
ಯದ್ಭಕ್ತ್ಯಾದಿ ವರಾನವಾಪ ಗಿರಿಶಾತ್ಕೃಷ್ಣಃ ಸ ನೋ ರಕ್ಷತಾತ್ .. 2..

ವರ್ಣಿತಂ ದ್ವಾದಶೇ ಸ್ಕಂಧೇ ಭಗವದ್ಭಕ್ತಸದ್ಯಶಃ .
ಗೀಯತೇ ನೀತಿರೂಪೇಣ ವಿಷ್ಣುವೈಷ್ಣವತುಷ್ಟಯೇ .. 3..

ಕಾರ್ಯೋಽನ್ಯೇಷು ನ ವಿಶ್ವಾಸಃ ಸರ್ವೇಷ್ವಪಿ ಕಲೌ ಯುಗೇ .

ರಿಪುಂಜಯಾದ್ಯಾ ನಿಹತಾಃ ಸ್ವಕೀಯೈರ್ಮುನಿಕಾದಿಭಿಃ .. 4..
ಯದಾಯದುಚಿತಂ ಪ್ರಾಜ್ಞೋ ವಿದಧಾತಿ ತದೈವ ತತ್ .

ಹನಿಷ್ಯತ್ಯಸತಃ ಕಲ್ಕೀ ಶುಕೋ ರಾಜ್ಞಾರ್ಚಿತೋ ಯಯೌ .. 5..

ಧನೈಃ ಕೋ ವಶ್ಯತಾಂ ನೈತಿ ಪ್ರಯತ್ನೈಃ ಕಿಂ ನ ಸಾಧ್ಯತೇ .

ಕಾಶ್ಯಪಂ ತರ್ಪಯಿತ್ವಾರ್ಥೈರ್ನೃಪತಿಂ ತಕ್ಷಕೋಽದಶತ್ .. 6..

ಕ್ಷುದ್ರಾನ್ ಕೃತಪರದ್ರೋಹಾನ್ನಾಂಗೀಕುರ್ಯಾದ್ಬೃಹನ್ನಪಿ .

ತಕ್ಷಕಾಂಗೀಕೃತೇರಿಂದ್ರಃ ಸರ್ಪಸತ್ರೇ ಪ್ರಚಾಲಿತಃ .. 7..
ಮಾನ್ಯಾನ್ ಸಮ್ಮಾನಯೇಜ್ಜಹ್ಯಾತ್ಸ್ವಾಯೋಗ್ಯಕರಣೇ ರತಿಂ .

ಸರ್ಪಸತ್ರಾನ್ನಿವವೃತೇ ಗುರೂಕ್ತೋ ಜನಮೇಜಯಃ .. 8..
ನ ನಶ್ಯತಿ ದುರುಕ್ತ್ಯಾ ಕಿಂ ಸದುಕ್ತ್ಯಾ ಕಿಂ ನ ಸಿಧ್ಯತಿ .

ಯಾಜ್ಞವಲ್ಕ್ಯೋ ಗುರುತ್ಯಕ್ತೋ ಯಜೂಂಷ್ಯಾಪ ಸ್ತುತಾದ್ರವೇಃ .. 9..
ನಿಃಸ್ಪೃಹಸ್ಯ ತೃಣಂ ಸರ್ವಂ ಮಹದುಲ್ಲಂಘಿತುಸ್ತಥಾ .

ಜೇತುಂ ಶೇಕುರ್ನ ಕಾಮಾದ್ಯಾ ಮಾರ್ಕಂಡೇಯಂ ಜಿತಾಂತಕಂ .. 10..

ಕಾಮಯಂತೇ ಗರೀಯಾಂಸೋ ಬೃಹದೇವ ನ ಚಾತ್ಯಣು .

ಮಾಯಾಂ ದ್ರಷ್ಟುಂ ಯಯಾಚೇ ಸ ಮುನಿರ್ನಾರಾಯಣಂ ಮುನಿಂ .. 11..

ಕ್ವಚಿದ್ಬಿಭೇತಿ ಧೀರೋಽಪಿ ಕ್ವಚಿದ್ಧೃಷ್ಯತಿ ವಿಸ್ಮಿತಃ .
ಮಾರ್ಕಂಡೇಯೋ ಲಯೇ ಭೀತೋ ದೃಷ್ಟೇ ವಿಷ್ಣಾವಮೋದತ .. 12..

ಗುಣಿನಾಮೇವ ಕುರ್ವಂತಿ ಪ್ರಿಯಮಪ್ರಾರ್ಥಿತಾ ಅಪಿ .

ವಿಷ್ಣುಭಕ್ತ್ಯಾದಿ ರುದ್ರೋಽದಾನ್ಮಾರ್ಕಂಡೇಯಾಯಮೋದಿತಃ .. 13..
ಲಕ್ಷ್ಮೀಶೋರುಮತೇರ್ಲಸದ್ಗುಣತತೇಃ ಸನ್ಮಧ್ವಪೂಜಾರತೇಃ
ಶ್ರೀಮತ್ಸಾಗರವೇಂಕಟೇಶವಿಬುಧಾದ್ಯಂ ಶಾಂತಬಾಯೀ ಸುತಂ .

ರಾಮಂ ಪ್ರಾಪ ಸುನೀತಿಭಾಗವತ ಉತ್ಕೃಷ್ಟೇಽತ್ರ ತನ್ನಿರ್ಮಿತೇ
ಸಚ್ಛ್ಲೋಕೈರ್ದಶಭಿಃ ಶುಭೈರ್ವಿಲಸಿತಃ ಸ್ಕಂಧೋಽಗಮದ್ದ್ವಾದಶಃ .. 14..
ಶ್ರೀಮದ್ಭಾಗವತಾಖಿಲಾತಿಪೃಥುಲಸ್ಕಂಧಾರ್ಥಸಂಬೋಧಿನೀ
ಸದ್ಭಕ್ತ್ಯಾವಧೃತಾ ಚತುಃಶತಲಘುಶ್ಲೋಕೀಯಮುರ್ವೀ ಬುಧೈಃ .

ಪಾಪಂ ನಾಶಯತಿ ಹ್ಯಶೇಷವಿಪದಃ ಶ್ರೀಕೃಷ್ಣಭಕ್ತಿಂ ಮಹಾ-
ಸಂಪತ್ತಿಂ ಚ ದದಾತಿ ಮುಕ್ತಿಮತುಲಾಂ ಧರ್ಮಾರ್ಥಕಾಮಾನ್ ಶುಭಂ ..

ಇತಿ ಶ್ರೀಮತ್ಸಾಗರವೇಂಕಟೇಶಾಚಾರ್ಯಪುತ್ರೇಣ ರಾಮೇಣ ಕೃತೇ
ಸುನೀತಿಭಾಗವತೇ ದ್ವಾದಶಃ ಸ್ಕಂಧಃ ಸಮಾಪ್ತಃ ..

ಶ್ರೀಕೃಷ್ಣಾಯ ನಮಃ . ಶ್ರೀ ವೇದವ್ಯಾಸಾಯ ನಮಃ ..
The Suniti Bhagavatam of Sagara rAmAchArya of the 17th

Century is based on a manuscript at Sukrtindra Oriental

Research Institute, Cochin, Kerala. The author gives in

each verse a principle of right conduct in the first line,

and as an illustration of it, the story of the Bhagavata

in the second line.

